
	                                        Хроника 


● 1 сентябрьдә Дәүләт Советы Рәисе Фәрит Мөхәммәтшин Казанның 18 нче мәктәбе педагоглар коллективын, укучыларны һәм аларның ата-аналарын Белем көне белән котлады.

Парламент башлыгы билгеләп үткәнчә, 1 сентябрь аның өчен дә бик дулкынландыргыч көн, чөнки бүген ул үзе дә оныгын әлеге мәктәпнең беренче сыйныфына озата. 

Күптән түгел үзенең 50 еллык юбилеен билгеләп үткән, инглиз теле тирәнтен өйрәтелә торган 18 нче мәктәп – шәһәрнең абруйлы уку йортларыннан берсе. Мәктәпне тәмамлаучылар арасында республиканың күп кенә эшлекле, сәяси һәм мәдәни элита вәкилләре бар. Әмма, Дәүләт Советы Рәисенең сүзләренә караганда, мәктәпнең төп байлыгы – аның педагоглар коллективы. 

Дәүләт Советы Рәисе “бүгенге бәйрәмнең төп геройлары” - беренче сыйныф укучыларына аерым котлау сүзләрен җиткерде. 
● 1 сентябрьдә Дәүләт Советы Рәисе Фәрит Мөхәммәтшин Туполев исемендәге КДТУ-КАИ студентларын һәм укытучыларын Белем көне белән котлады. КАИның беренче курс студентлары традиция буенча белем көнен “Черек күл” паркында билгеләп узды. 
Студентларны котларга шулай ук РФ Дәүләт Думасы депутаты Хафиз Салихов, ТР Мәгариф һәм фән министры урынбасары Андрей Поминов, ТР Сәнәгать һәм сәүдә министры урынбасары Гөлнара Әхмәдиева, “С.П.Горбунов исемендәге Казан авиация җитештерү берләшмәсе” ААҖ генераль директоры Васил Каюмов, КДТУ-КАИ ректоры Юрий Гортышев килде. 
Бу чара “Студентлар язы-2011” фестивале лауреатлары, иҗат коллективлары чыгышы белән башланып китте, традиция буенча Белем учагы кабызылды. “Черек күл” территориясендә “Олимпия волонтерлар почмагы” оештырылган, анда Сочида узачак Бөтендөнья кышкы уеннарда ничек волонтер булу хакында белеп була иде.
“Кадерле студентлар, хөрмәтле укытучылар, ата-аналар, кунаклар! Бүген зур бәйрәм көнне, 1 сентябрьдә меңләгән яшьләр мәктәпкә, югары уку йортына килә, - дип башлады чыгышын Фәрит Мөхәммәтшин. - А.Н.Туполев исемендәге Казан техник университеты ниндидер яңа брендка мохтаҗ түгел. Әлеге вуз илдә педагоглар, профессор-укытучылар составы һәм, әлбәттә, искиткеч студентлары белән билгеле”.

Ул студентларга укуларында уңышлар теләде. “Бердәм, дус, бәхетле булыгыз, университет белән горурлана аласыз. Яңа уку елы башлану белән котлыйм. Тырышып укыгыз, спорт һәм сәламәтлек турында онытмагыз. Зур уңышлар телим!” - дип тәмамлады чыгышын Ф.Мөхәммәтшин. 
КДТУ-КАИ ректоры Юрий Гортышев шулай ук студентларны һәм укытучыларны Белем көне белән котлады. 

Үз вакытында КАИны тәмамлаган РФ Дәүләт Думасы депутаты Хафиз Салихов, студентларга мөрәҗәгать итеп, аларның дөрес юл сайлауларын белдерде. “КАИ – иң яхшы тормыш мәктәбе. Киләчәктә уңышка ирешерсез дип ышанам”, - диде ул. 

● 1 сентябрьдә ТР Дәүләт Советы депутатлары Белем көненә багышланган тантаналы чараларда катнашты. ТР Дәүләт Советы Рәисе урынбасары Александр Гусев елдагыча Яшел Үзәндәге 3 нче гимназиядә булды, Римма Ратникова Казанның 178 нче мәктәп укучыларын котлады, ТР Дәүләт Советы Секретаре Лилия Маврина башкаланың 167 нче мәктәбенә барды. 

Татар телендә белем бирүче 12 нче кызлар гимназиясе укучыларын яңа бинага күченүләре белән Мәдәният, фән, мәгариф һәм милли мәсьәләләр комитеты рәисе Разил Вәлиев котлады. 
Дәүләт корылышы һәм җирле үзидарә комитеты рәисе Валентина Липужина Белем көне белән якташларын – Алексеевск районының 2 нче һәм 3 нче мәктәп укучыларын тәбрик итте. Законлылык һәм хокук тәртибе комитеты рәисе Шакир Яһудин - Буа районында, аның урынбасары Рафил Ногманов Казанның 15 нче мәктәбендә булды. 

26 нчы мәктәптәге тантаналы линейкада Бюджет, салымнар һәм финанслар комитеты рәисе урынбасары Аида Шәрипова булды. Шулай ук Икътисад, инвестицияләр һәм эшкуарлык комитеты рәисе Марат Галиев, Социаль сәясәт комитеты рәисе урынбасары Василий Логинов, Мәдәният, фән, мәгариф һәм милли мәсьәләләр комитеты рәисе урынбасары Анастасия Исаева, депутатлар Роберт Миңнуллин һәм Евгений Ефимов Казан мәктәпләре укучылары белән аралашты. 

Югары уку йортлары студентларын Бюджет, салымнар һәм финанслар комитеты рәисе Морат Гаделшин һәм Икътисад, инвестицияләр һәм эшкуарлык комитеты рәисе урынбасары Марат Хәйруллин котлады. 
Экология, табигатьтән файдалану һәм аграр мәсьәләләр комитеты рәисе Валерий Васильев Чистай районының Мөслим авылы урта мәктәбе укучыларын һәм педагогик коллективын сәламләде. 

Ә Социаль сәясәт комитеты рәисе Светлана Захарова, Белем көнендә “Өмет” балалар йортында булып, Яр Чаллының 7 нче мәктәп укучыларына укуларында уңышлар теләде. 
● 2 сентябрьдә Төньяк Америка штаты һәм ТР закон чыгару органнары вәкилләренең Казанда узган II төбәкара очрашуында Татарстан һәм Нью-Йорк штаты арасындагы хезмәттәшлек перспективалары хакында фикер алыштылар. Очрашуны ТР Дәүләт Советы Рәисе урынбасары Римма Ратникова үткәрде. 

Төньяк Америка штаты закон чыгару органының республикабыз парламенты белән хезмәттәшлеге узган елның гыйнварында имзаланган Үзара аңлашу турындагы меморандумга нигезләнгән. 

Чарада катнашучыларны сәламләп, Римма Ратникова узган ел Татарстан Республикасы һәм Нью-Йорк штаты арасында башланган диалогны дәвам итүнең әһәмиятен билгеләп үтте. Ул бүгенге очрашуның ике якка да файдалы хезмәттәшлекнең бәйләнеш нокталарын һәм ике яклы элемтәләрне үстерү юлында яңа максатлар билгеләргә мөмкинлек бирәчәгенә ышаныч белдерде. Мисал өчен, аның сүзләренә караганда, Америка коллегалары 2013 елда Казанда узачак Универсиаданы популярлаштыруда ярдәм күрсәтергә әзер булуларын белдерде. 

Үз чиратында, Нью-Йорк штаты Ассамблеясы депутаты, яңа америкалылар мәсьәләләре комитеты рәисе Алек Брук-Красный ассызыклап үткәнчә, Россия-Америка мөнәсәбәтләрен үстерүне федераль дәрәҗәдә генә түгел, ә төбәкара дәрәҗәдә дә гамәлгә ашырырга кирәк, бу ике дәүләт арасындагы мөнәсәбәтләрне җайга салуга сизелерлек өлеш кертү булачак. 

Фикер алышу барышында ТР Дәүләт Советының Икътисад, инвестицияләр һәм эшкуарлык комитеты рәисе Марат Галиев билгеләп үткәнчә, ике яклы хезмәттәшлекнең нәтиҗәлелеге әлеге процесска барлык хакимият органнарының җәлеп ителүенә бәйле. 
Нью-Йорк штаты сенаторы, Сенатның үсеш программасы комитеты рәисе Хью Фарли Татарстан коллегаларын Нью-Йорк дәүләт университеты һәм республикабызның фәнни үзәкләре арасындагы хезмәттәшлекне үстерү өчен бөтен тырышлыгын куячагына ышандырды. 

ТР Мәдәният министры Айрат Сибагатуллин мәдәни элемтәләрне үстерү перспективалары хакында сөйләде. Ул, аерым алганда, ТР Дәүләт симфония оркестрының Нью-Йорк штатына гастрольләрен оештыру турындагы тәкъдимен җиткерде. 

Моннан тыш, ТР Мәдәният министрлыгы Татарстан һәм Нью-Йорк штаты китапханәләре арасындагы хезмәттәшлекне җайга салу, Америка кинематографистларын Казан халыкара мөселман киносы фестиваленә чакыру, Казанда туган һәм соңыннан АКШка күчеп киткән дөнья күләмендә танылган рәссам Николай Фешинның картиналарыннан торган күргәзмә оештыру, 2013 елгы Универсиада алдыннан Нью-Йорк штатында һәм Татарстанда яшьләр фестивальләре һәм башка кызыклы чаралар үткәрү, шулай ук АКШтагы татар диаспорасы белән элемтәләрне җайга салуга карата да кызыксыну белдерә. 

Очрашуда сәнәгать өлкәсендә ике яклы мөнәсәбәтләрне үстерүгә бәйле мәсьәләләр дә кузгатылды. 

Америка делегациясе, үзләренә күрсәтелгән кунакчыллык һәм визитның югары дәрәҗәдә оештырылганы өчен, ихлас рәхмәт сүзләрен җиткерде. 

ТР Дәүләт Советы Рәисе Фәрит Мөхәммәтшин һәм Нью-Йорк штаты Ассамблеясе рәисе Питер Ривера исеменнән үткәрелгән очрашу барышында парламентара элемтәләрне дәвам итү һәм киңәйтү, Татарстан һәм Нью-Йорк штаты закон чыгаручылары арасында төбәк үсеше мәсьәләләре буенча фикер алмашу өчен шартлар булдыруга бәйле теләкләр әйтелде. 

Очрашуда шулай ук Нью-Йорк штаты рәсми делегациясе әгъзалары – Олбани каласы шәһәр җыелышы депутаты Антон Конев, Нью-Йорк штаты Ассамблеясе сенаторлары һәм депутатлары, Татарстан ягыннан – ТР Дәүләт Советы Секретаре Лилия Маврина, парламентның профиль комитетлары җитәкчеләре, республика министрлыклары һәм ведомстволары җитәкчеләре һәм вәкилләре катнашты. 

● 2 сентябрьдә Дәүләт Советы Рәисе Фәрит Мөхәммәтшин ТР прокуратурасы һәм Бөек Ватан сугышы ветераны Абдулла Хан улы Вәлиевка республика җитәкчелеге исеменнән, 100 яшь тулуы уңаеннан, “Татарстан Республикасы каршындагы казанышлары өчен” орденын тапшырды.

Бу көнне бәйрәм табыны янына Абдулла Хан улының туганнары һәм якыннары, дуслары һәм хезмәттәшләре җыелды. Юбилярны котларга ТР Президенты Аппараты җитәкчесе Юрий Камалтынов, Татарстан прокуроры Кафил Әмиров, драматург Туфан Миңнуллин, республиканың мәдәният һәм сәнгать эшлеклеләре, РФ Генераль прокуратурасы вәкилләре килгән иде. 

ТР Президенты күрсәтмәсен үтәп, Ф.Мөхәммәтшин юбилярга “Татарстан Республикасы каршындагы казанышлары өчен” орденын тапшырды. 

Юбиляр ТР Дәүләт Советы Рәисенең Рәхмәт хатына да лаек булды. 

● 8 сентябрьдә ТР Дәүләт Советы Президиумы утырышы булды. Аның эшендә катнашучылар Ярославльдә авиакатастрофада һәлак булучыларны бер минутлык тынлык белән искә алды.
“Безнең өчен дә бу бик зур кайгы, чөнки күптән түгел генә “Булгария” теплоходы һәлакәтен үз башыбыздан кичердек. Мин ярославльлеләр һәм РФдә яшәүчеләрнең йөрәге ничек әрнегәнлеген яхшы аңлыйм”, - диде ТР Дәүләт Советы Рәисе Фәрит Мөхәммәтшин. 

Шулай ук Ярославль халкы исеменә кайгы уртаклашу телеграммасы җибәрергә карар кылынды.

15 сентябрьгә ТР Дәүләт Советының ике утырышы билгеләнде: 21 нче утырышта ТР Президентының ТР Дәүләт Советына еллык Юлламасы тыңланачак, 22 нче утырышта 36 мәсьәлә каралачак. Алар арасында Татарстан Республикасы законнары проектлары, РФ субъектлары дәүләт хакимиятенең вәкиллекле органнары закон инициативалары һәм мөрәҗәгатьләре бар. 

Хөкүмәт сәгатендә “Татарстан Республикасы авыл хуҗалыгы комплексында кече һәм урта бизнес субъектларына дәүләт ярдәме турында” дигән мәсьәлә буенча фикер алышачаклар. 

“Депутатларны актив рәвештә законнар эшләү көтә”, - дип билгеләп үтте спикер. Ул коллегаларына РФ Дәүләт Думасына сайлаулар алдыннан комитетларда, Президиум утырышларында сәясәт белән шөгыльләнмәү, халыкны үз ягына аудару өчен, Дәүләт Советы трибунасын файдаланмау, игътибарны күбрәк кирәкле законнар кабул итүгә юнәлтү кирәклеге турында мөрәҗәгать итте. 

● 8 сентябрьдә Татарстан парламентында кунакта Япониядән килгән политолог галимнәр – Хоккайдо университеты профессоры, юриспруденция докторы Кимитака Матсузато һәм Васэда (Токио) университеты профессоры Танг Лианг булды. Алар, парламентның Мәдәният, фән, мәгариф һәм милли мәсьәләләр комитеты рәисе Разил Вәлиев белән әңгәмә вакытында, аңа үзләрен кызыксындырган сорауларны бирде.  

 Очрашуда япон тюрколог галимнәренең хезмәтләрен татар һәм рус телләренә тәрҗемә итү, татар диаспораларының Япониядә һәм Кытайдагы эшчәнлеген үстерү турында сөйләштеләр. 

Разил Вәлиев үзенең татарлар күпләп яшәгән Синьцзян-Уйгыр автономияле өлкәсенә сәфәреннән алган тәэсирләре белән уртаклашты. Диаспора вәкилләре алга таба автономияле өлкә территориясен колачлый торган үз телеканалын ачарга ниятли. Телевидение хезмәткәрләрен әзерләү өчен диаспора вәкилләре Татарстанга талантлы яшьләрне җибәргән. Алар хәзер Казан федераль университеты факультетларында белем ала. Бу мәгълүмат профессор Танг Лиангта кызыксыну тудырды. Чөнки ул милләтара сәясәт мәсьәләләрен өйрәнә, тумышы белән – Кытайдан. 
Галимнәр шулай ук “толерантлыкның Татарстан моделе серләре”, Татарстанның федераль үзәк белән мөнәсәбәтләре, күпмилләтле дәүләт шартларында милли мәдәниятны һәм телне саклау һәм үстерү алымнары турында сораулар бирде.  
● 8 сентябрьдә ТР Дәүләт Советы Рәисе Фәрит Мөхәммәтшин Ярославль өлкә Думасы Рәисе Виктор Рогоцкийга кайгы уртаклашу телеграммасы юллады.
“Хөрмәтле Виктор Викторович!
Татарстан Республикасы Дәүләт Советының бүген узган Президиум утырышында катнашучылар, Ярославль «Локомотив”ы  хоккейчылары утырган очкыч һәлакәткә очрау сәбәпле, тирән кайгыгызны уртаклашалар. 
Күптән түгел генә “Булгария” теплоходы фаҗигасен үз башыннан үткәргән Татарстан Ярославль өлкәсе, бөтен Россия халкының кайгысын уртаклаша. Без сезгә теләктәшлек белдерәбез. Үлгәннәрнең якыннары һәм туганнары белән бергә чын йөрәктән кайгырабыз. Сезнең белән бергә зур кайгыны уртаклашабыз, сезнең шушындый авыр вакытта көчле һәм сабыр булуыгызны теләп калабыз”, - диелә кайгынамәдә.
● 12 сентябрьдә ТР Премьер-министры Илдар Халиков ТР Министрлар Кабинеты карамагындагы Телләр турындагы законнарны тормышка ашыру буенча совет утырышын үткәрде. Анда “2014-2023 елларга Татарстан Республикасы дәүләт телләре һәм Татарстан Республикасында башка телләрне саклау, өйрәнү һәм үстерү буенча ТР Дәүләт программасын эшләү һәм кабул итү турында”гы мәсьәлә каралды. Утырышта ТР Дәүләт Советының Мәдәният, фән, мәгариф һәм милли мәсьәләләр комитеты рәисе Разил Вәлиев катнашты.  
Разил Вәлиев билгеләп үткәнчә, республиканың телләр турындагы законнары федераль дәрәҗәдәге законнарда каралган принципларга нигезләнә. Федераль законнар туган телләрне саклау һәм үстерү хокукын, белем алу телен сайлап алуга һәм Россия Федерациясе территориясендә дәүләт теле буларак рус телен беркетүгә ирек бирә. 
Шул ук вакытта ул Россия мәгариф системасындагы кайбер яңалыкларның республика мәктәпләрендә татар телен өйрәнүгә ясаган йогынтысы турында сөйләп үтте. 
Разил Вәлиев фикеренчә, татар теле буенча белемнәрнең нәтиҗәлелеген күтәрү өчен, ТР дәүләт телләре буенча тестлаштыру үзәге оештырырга кирәк. РФнең рус теле буенча тестлаштыру үзәге бар инде. ТР дәүләт телләре буенча тестлаштыру үзәге татар теле белүнең төрле баскычлары буенча тестлар эшләү һәм белем бирү учреждениеләрендә йомгаклау дәүләт аттестациясен уздыру һәм теге яки бу дәрәҗәдә татар телен белү турында дәүләт сертификатын бирү  белән шөгыльләнә алыр иде. 
Разил Вәлиев утырышта катнашучыларга ТР Дәүләт Советының Мәдәният, фән, мәгариф һәм милли мәсьәләләр комитеты әгъзаларының яңа дәүләт программасын эшләүдә һәм тормышка ашыруда бөтен көчен куячагын белдерде. 
●  14 сентябрьдә  Татарстан парламентында ТР Дәүләт Советының Икътисад, инвестицияләр һәм эшкуарлык комитеты рәисе Марат Галиев, ТР Транспорт һәм юл хуҗалыгы министры урынбасары Азат Галиәхмәтов, ТР буенча Эчке эшләр министрлыгы ЮХИДИнең техник күзәтчелек һәм теркәү эше бүлеге җитәкчесе урынбасары Радик Нурхәмитов катнашында “Татарстан Республикасы территориясендә җиңел такси ярдәмендә халыкны һәм багажны ташу турында” закон проектына багышланган матбугат очрашуы булды. Әлеге закон проекты беренче укылышта 7 июльдә кабул ителгән иде. 
Федераль закон кабул ителү нәтиҗәсендә эшләнгән, җиңел такси ярдәмендә халыкка транспорт хезмәте күрсәтүне оештыру белән бәйле мөнәсәбәтләрне җайга салу максатыннан әзерләнгән закон проекты юл хәрәкәте иминлеген тәэмин итү, пассажирларның уңайлылыгы өчен шартлар тудыру, транспорт хезмәтләре базарында көндәшлекне булдыруны күз алдында тота.

Марат Галиев сүзләренә караганда, такси хезмәтенә таләпләр элеккеге елларда да куелган булган. Әмма аларны үтәмәгән өчен административ җаваплылыкка тартуны федераль законнарны эшләүчеләр яңа гына кертә башлаган. 

Комитет рәисе фикеренчә, боларның барысы да юлларда куркынычсызлыкны тәэмин итү өчен эшләнә. Чөнки ел саен юлларда 26 меңләп кеше үлә. “Дәүләт моңа тыныч кына карап тора алмый. Бу аварияләр белән көрәшүнең үзенә бер юлы”, - диде Марат Галиев. 
Республика законын беренче укылышта караганда такси хезмәтенә бәяләрне дәүләт билгеләргә тиеш дигән формулировка каралган иде, ул чакта депутатлар моңа каршы чыкты. Хәзер исә бәяләрне базар үзе формалаштырырга тиеш дип билгеләнә. 

Сентябрь башыннан такси хезмәте күрсәтү базарында бәяләр 10 процентка үскән. “Яңа закон кабул ителү белән, бәяләр ничек булыр?” дигән сорауга “Туран-авто” ширкәте генераль директоры Алишер Мавлонов: “Бәяләр үзгәрмәячәк. Кем конкуренциягә сәләтле, ул базарда калачак, сәләтле түгел икән - базардан китәчәк”, - дип җавап бирде.
● 14 сентябрьдә Казанга бөтен республикадан, федераль законнарның үтәлешенә прокурор күзәтүе белән бәйле актуаль мәсьәләләргә багышланган уку-методика семинарында катнашу өчен, прокурорлар җыелды. Анда ТР Дәүләт Советы Рәисе Фәрит Мөхәммәтшин хәзерге этапта парламентаризм үсешенең төп аспектлары турында сөйләде.

Семинарны ачып җибәреп, Татарстан Республикасы прокуроры Кафил Әмиров коллегаларын – шәһәр һәм районнар прокурорларының урынбасарларын, ярдәмчеләрен – көн тәртибенә чыгарылган мәсьәлә буенча актив фикер алышырга чакырды. 
ТР Дәүләт Советы Рәисе Фәрит Мөхәммәтшин үз чыгышында Татарстан парламентаризмының төп этаплары, республикада вәкиллекле хакимият барлыкка килү, Татарстанның яңа сәяси статуска ия булуы, хәзерге шартларда Дәүләт Советы эшчәнлеге, региональ парламентаризмның үсеше турында сөйләде. “Һичшиксез, ТР Дәүләт Советының төп бурычы булып кешенең ирекле үсеше өчен уңайлы хокукый җирлек һәм безнең гражданнарның лаеклы тормышы өчен шартлар тудыру тора”, - диде парламент башлыгы.

 “Республикада яңа сайлау кампаниясе башланды. Аны уздыру вакытында прокуратураның роле сизелерлек үсә. Сәяси көрәш кискен булырга охшаган”, - диде Фәрит Мөхәммәтшин. Аның сүзләренә караганда, киләсе сайлауларның “чисталыгы” күп очракта прокуратура хезмәткәрләренең нәтиҗәле эшенә бәйле булачак.

Семинар барышында “Законнар эшләү белән бәйле мәсьәләләрдә дәүләт хакимияте органнары һәм Прокуратура органнарының бәйләнеше” дигән мәсьәлә буенча ТР Дәүләт Советының Законлылык һәм хокук тәртибе комитеты рәисе Шакир Яһудин чыгыш ясады. ТР Үзәк сайлау комиссиясе рәисе Анатолий Фомин РФ Дәүләт Думасына һәм ТР Дәүләт Советына депутатлар сайлау турындагы законнарны куллану практикасы белән таныштырды.
● 15 сентябрьдә дүртенче чакырылыш ТР Дәүләт Советының 21 нче утырышы узды. Анда ТР Президенты Рөстәм Миңнеханов ТР Дәүләт Советына еллык Юллама белән чыкты. 

Аның көн тәртибендә бер мәсьәлә – ТР Президентының парламентка еллык Юлламасы иде. Утырыш радио-телевидение һәм Интернет аша турыдан–туры трансляцияләнде.

Чарада РФ Дәүләт Думасы Рәисенең беренче урынбасары Олег Морозов, ТР Премьер-министры Илдар Халиков, Татарстаннан сайланган РФ Дәүләт Думасы депутатлары һәм Федерация Советы әгъзалары, зур предприятиеләр, вузлар җитәкчеләре, кече һәм урта бизнес вәкилләре, киң җәмәгатьчелек катнашты. 

Президент Рөстәм Миңнеханов үз чыгышын республиканың тышкы һәм эчке хәленә багышлады. Аерым алганда, анда республиканың социаль-икътисади үсешенә җентекле анализ ясалып, Татарстанны нәтиҗәле үстерү өчен максат һәм бурычлар куелды. 
Утырышны алып барган Дәүләт Советы Рәисе Фәрит Мөхәммәтшин, Президент чыгышын тәмамлаганнан соң, чарада катнашучылар исеменнән аңа зур рәхмәт әйтеп, бу Юлламаның Татарстан Республикасы дәүләт һәм муниципаль хакимият органнары, предприятие-оешмалар эшчәнлегенең һәм 2012 елга бюджет проектының нигезен тәшкил итәчәген белдерде (тулырак “Дәүләт Советы утырышлары” бүлегендә). 
● 15 сентябрьдә көндезге сәгать 12.00дә дүртенче чакырылыш ТР Дәүләт Советының егерме икенче утырышы ачылды (тулырак “ Дәүләт Советы утырышлары” бүлегендә). 
● 16 сентябрьдә Казанда ТЮРКСОЙ оешмасына кергән илләрнең ЮНЕСКО эшләре буенча милли комитетларының икенче утырышы башланды. Аның эшендә РФнең ЮНЕСКО эшләре буенча комиссиясе карамагындагы материаль булмаган мәдәни мирасны саклау буенча Россия комитеты рәисе, Россия дәүләти халык иҗаты йорты президенты Эльвира Кунина, ТР Дәүләт Советы Рәисе урынбасары Римма Ратникова, ТР Мәдәният министры Айрат Сибагатуллин, Халыкара төрки мәдәнияты оешмасы генераль секретаре урынбасары Фрат Пурташ, Төркия Республикасының ЮНЕСКО эшләре буенча милли комиссиясе генераль секретаре Оджал Огуз, Әзербәйҗан, Казахстан, Төркмәнстан, Башкортостан, Молдова субъектлары вәкилләре катнаша. 
ТР Мәдәният министры Айрат Сибагатуллин, утырышны ачып җибәреп, анда катнашучыларны Мәдәният министрлыгы исеменнән сәламләде. “Төрки мәдәнияты оешмасы белән хезмәттәшлек кысаларында уздырыла торган югары дәрәҗәдәге форумны Казанда кабул итү - безнең өчен зур шатлык һәм дәрәҗә”, - дип белдерде ул һәм форум эшендә катнашучыларга уңышлар теләде. 

Римма Ратникова кунакларга ТР Президентының ТР Дәүләт Советына Юллама белән чыгуын һәм анда мәдәни мирасны саклау мәсьәләсенә зур игътибар бирелүен хәбәр итте. Ул республикада соңгы арада мәдәни мирас объектларын саклап калуга юнәлтелгән эшчәнлек белән таныштырды, бу өлкәдә хәлләрнең катлаулы булуын, аннан чыгу юллары эзләнүен белдерде. Кунакларны Татарстанда яшәүче халыкларның мәдәни мирасын саклау буенча алып барган эшчәнлек белән таныштырды. Римма Ратникова үз чыгышында мәдәни мирасны саклап калу, аны югалтмау эшендә дәүләт ярдәме кирәклеген ассызыклап үтте. 

Россия дәүләти халык иҗаты йорты президенты Эльвира Кунина РФдә мәдәни мирасны саклау юнәлешендә Халык иҗаты йортларының зур эш башкаруын билгеләп үтте. Россиядә материаль булмаган мәдәни мирас объектларының каталогы эшләнгән. Халыкара тәҗрибәгә нигезләнеп, 2012-2015 елларга махсус концепциясе төзелгән. 

Халыкара төрки мәдәнияты оешмасы генераль секретаре урынбасары Фрат Пурташ, үз чиратында, ТЮРКСОЙ оешмасына кергән илләрнең ЮНЕСКО эшләре буенча милли комитетларының икенче утырышын Казанда уздыру мөмкинлеге тудырганнары өчен, рәхмәт белдерде. 

Ул һәр халыкның үзенә генә хас булган тамырларын саклап калырга тиешлеген, урбанизация һәм глобализация йогынтысында мәдәниятларның йогынтысы кими баруын белдерде. Аның сүзләренчә, ТЮРКСОЙ ЮНЕСКО белән хезмәттәшлекне дәвам итә, чаралар һәм проектлар саны арта. Бу нисбәттән бүген алар арасында яңа килешүгә кул куелачагын әйтергә кирәк.
● 16 сентябрьдә Казанда “Китапханәләрнең Россия Федерациясе символларын популярлаштыру буенча эшчәнлеге”  дип аталган бөтенроссия фәнни-гамәли конференциясе узды. Анда ТР Дәүләт Советының Мәдәният, фән, мәгариф һәм милли мәсьәләләр комитеты рәисе Разил Вәлиев катнашты.  
Әлеге фәнни-гамәли конференцияне РФ Президенты карамагындагы Геральдика советы эгидасы белән РФ Мәдәният министрлыгы, ТР Президенты карамагындагы Геральдика советы, ТР Мәдәният министрлыгы һәм Татарстан Милли китапханәсе оештырды. Форумда геральдика өлкәсендә дәүләт сәясәте, РФ һәм ТРның дәүләт символларын популярлаштыру, муниципаль символларны булдыру һәм алардан файдалану проблемалары, дәүләт символларын пропагандалауда һәм патриотик тәрбия бирүдә китапханәләрнең роленә кагылышлы мәсьәләләр турында фикер алыштылар. 
Разил Вәлиев сәламләү сүзендә ТР Дәүләт Советы депутатлары һәм республика Хөкүмәтенең законнар, норматив-хокукый актлар һәм башка механизмнар аша җәмгыятьтә дәүләт һәм муниципаль символларга карата җаваплылык һәм хөрмәт тәрбияләү буенча эш алып баруны дәвам итүен белдерде. 

● 21 сентябрьдә Казанда “Автоледи – 2011” бөтенроссия ярышына йомгак ясалды. Татарстан җитәкчелеге исеменнән бәйгедә җиңүчеләрне ТР Дәүләт Советы Рәисе Фәрит Мөхәммәтшин тәбрикләде.
“Мин бер үк вакытта ике төрле хис кичерәм, - диде Фәрит Мөхәммәтшин. – Шатлыклы да, бераз моңсу да. Бер яктан, республикабыз башкаласы Казанда хатын-кызларның автомобиль йөртү осталыгы сыналган бәйге уздырылды. Сез, һичшиксез, автомобиль йөртү буенча да, юл йөрү кагыйдәләрен белүегез буенча да иң-иңнәр!”
“Тимер ат”ны йөгәнләүдә үзләренең осталыгын күрсәтү өчен, Казанга илнең 47 төбәгеннән йөзләгән туташ-ханым килгән иде. Алар төрле катлаулылыктагы биремнәрне үтәде. 

Россиянең машинаны иң шәп йөртүче автоледиларын РФ Эчке эшләр министрлыгының Юл хәрәкәте куркынычсызлыгын тәэмин итү буенча баш идарәсе җитәкчесе Виктор Нилов һәм ТР Юл хәрәкәте куркынычсызлыгы баш инспекторы Рифкат Миңнеханов котлады. 
 “Россиянең иң шәп автоледи” титулын Татарстаннан Луиза Бәдриева яулады. Икенче урында – якташыбыз Наталья Борисенко, өченче урында - Хакасиядән Ирина Ермакова.
● 22 сентябрьдә ТР Дәүләт Советында “Татарстан Республикасы Җир кодексына үзгәрешләр кертү турында” закон проекты буенча фикер алышулар узды. Сөйләшү өченче һәм аннан соңгы балалар туган очракта, торак йорт яисә дача төзү өчен бушлай җир кишәрлекләре бирүне оештыруга багышланган иде. Татарстан Республикасы Җир кодексына үзгәрешләр дә нәкъ менә шул нисбәттән кертелә. 

Парламентта фикер алышулар вакытында шул күзгә ташланды: сөйләшүдә катнашкан районнарның (Питрәч, Биектау, Лаеш, Югары Ослан, Казан шәһәре) күпчелеге әлеге законны тормышка ашырырга әзер түгел диярлек. 
Закон проектына карата сорауларны да документны конкрет өйрәнгән Питрәч районы, Казан шәһәре, ТРда Бала хокуклары вәкаләтле вәкил институты вәкилләре бирде. Дөресен генә әйткәндә, өченче укылышка әзерләнә торган закон проектында аңлашылмаган, төгәллек кертәсе урыннар байтак. 

Утырышта катнашучыларның күпчелеген борчый торган мәсьәлә, мөгаен, җир участокларын бирү механизмына кагылышлы булгандыр. Законда җир кишәрлекләре чират буенча бирелүен дә, тәкъдим ителгәннән баш тартып, яңа кишәрлекне көтү мөмкинлеге турында да әйтелә. 
Билгеле булганча, җир кишәрлекләре исемлекләре, гражданнарның ихтыяҗларын исәпкә алып, күчемсез мөлкәтнең дәүләт кадастры белешмәләре нигезендә ТР муниципаль районнары һәм шәһәр округларының җирле үзидарә органнары тарафыннан билгеләнә. Җир кишәрлекләре, гражданнарны исемлекләргә керткәннән соң, бер елдан да соңга калмыйча, чират буенча бирелергә тиеш. 
Утырышта шулай ук гражданнардан гаризаларны кабул итү һәм җирне милек итеп теркәү өчен документлар җыю, гражданнарның гаризаларын карау вакыты, кабул ителгән карарларны үтәү срокларына кагылышлы башка мәсьәләләр дә каралды. 

Валерий Васильев район вәкилләренә: “Сезгә җир кишәрлекләре табу, аларны межалау һәм иң авыры – аларны яшәргә яраклы итү бурычы йөкләнә”, - дип белдерде. 

● 27 сентябрьдә ТР Дәүләт Советы Рәисе Фәрит Мөхәммәтшин “Парламент дәресе-2011” чарасы кысаларында Казандагы 159 нчы лицейның өлкән сыйныф укучылары белән очрашты.

Татарстан парламенты җитәкчесе 159 нчы лицейда җирле “сәяси клуб” утырышында булды. Әлеге гомумбелем бирү учреждениесендә эчке эшләр органнарының булачак хезмәткәрләрен әзерлиләр, шуңа күрә лицейда укучылар хокук мәсьәләләре белән мәктәптә үк таныша. Дәресләр башланганчы, Фәрит Мөхәммәтшин, аларны сәламләп, республикада “Киләчәк” мәгариф системасын реформалау буенча программа гамәлгә куелуын искәртте. 2011 елда Татарстанның “Мәгариф” тармагы буенча тупланма бюджетының 37 млрд. сумнан артып китүен билгеләп үтте. 

Лицей “сәяси клубы” көн үзәгенә быелгы парламент дәресләренең төп темасы белән бәйле мәсьәләләр куелган иде. Клуб утырышын рус теле һәм әдәбияты укытучысы Татьяна Рассказова алып барды. 
Дәүләт Советы Рәисе дәрестә катнашкан ТР Мәгариф һәм фән министрлыгы вәкилләренә яңа интернет-ресурслар булдырырга яки булганнарын актуальләштерергә тәкъдим итте. “Яшьләргә үзләрен табарга ярдәм итәргә һәм Интернетка яңа ачылган түгәрәкләр һәм секцияләр буенча яңа мәгълүматны даими рәвештә урнаштырырга кирәк”, - дип белдерде республика парламенты җитәкчесе. 

“Республика җитәкчелеге мәктәп укучылары белән очрашуны мөһим дип саный, - дип нәтиҗә ясады очрашуга Фәрит Мөхәммәтшин. – Безнең бурыч – демократия үсеш алган шартларда яшьләрне тормыш итәргә әзерләү, гражданлык җәмгыятен төзү, актив кеше итеп тәрбияләү. Сезнең күбегез иртәгә абитуриентлар, аннары вуз студентлары булачак. Сезнең сайлау һәм сайлану хокукыгыз булачак. Һәркем куелган максатка омтыла”. 

Дәүләт Советы Рәисе 159 нчы лицей директоры Сәвия Заһидуллинага “Республика Татарстан: новейшая история. События. Комментарии. Оценки” китабының берничә томын тапшырды, ә парламент җитәкчесенә лицей символы төшерелгән погоннар бүләк иттеләр. 
●  28 сентябрьдә  Казанда “Һөнәр берлекләре: бүгенге торышы һәм үсеш перспективалары” дип аталган фәнни-гамәли конференция узды. Форумда катнашучыларны ТР Дәүләт Советы Рәисе Фәрит Мөхәммәтшин сәламләде. 

Парламент башлыгы ТР Президенты, Дәүләт Советы һәм Хөкүмәт исеменнән һөнәр берлекләре активын күптән түгел булган рәсми бәйрәмнәре белән тәбрикләде. Аларга хезмәт коллективлары мәнфәгатьләрен яклауда, дәүләт һәм муниципаль хакимият органнары, оешмалар һәм предприятиеләр белән конструктив мөнәсәбәтләр кору буенча башкарылган зур хезмәт өчен чын күңелдән рәхмәт белдерде. 

Ул күп елларга сузылган хезмәттәшлекнең нәтиҗәсе булып социаль-хезмәт мөнәсәбәтләрен җайга салу буенча өч яклы республика комиссиясе эшчәнлеген атады. Бүгенге көндә коллектив килешүләрне урта һәм зур предприятиеләрнең күпчелеге төзегән. 

Спикер үз чыгышында Татарстанның социаль-икътисади үсеш перспективалары һәм ТР Президентының ТР Дәүләт Совета Юлламасының төп нигезнамәләре турында сөйләде. 
Конференцияне оештыручылар исеменә РФ Дәүләт Думасы Рәисе Борис Грызловтан  сәламләү хаты килүе дә хәбәр ителде. 

Фәрит Мөхәммәтшин һөнәр берлекләре вәкилләренә ил һәм республиканың иҗтимагый-сәяси  тормышында актив катнашулары өчен рәхмәт белдерде. 
Конференциядә шулай ук ТР Һөнәр берлекләре федерациясе җитәкчесе Татьяна Водопьянова һәм Россиянең Бәйсез һөнәр берлекләре федерациясе секретаре Александр Сидякин чыгыш ясады.
       ● 29 сентябрьдә ТР Дәүләт Советы Рәисе Фәрит Мөхәммәтшин Өлкәннәр көне уңаеннан парламентның ветераннары белән очрашу уздырды. 
Чакырылган кунакларны халыкара бәйрәм белән тәбрик итеп, парламент башлыгы аларның һәрберсенең республика үсеше хакына башкарган тырыш һәм фидакарь хезмәтен билгеләп үтте. “Сезнең һөнәри тәҗрибәгезне, өлкәннәргә хас акыл, киләчәккә ышаныч һәм гадәттән тыш көчле оптимизмыгызны яшьләр өчен иң яхшы тормыш сабагы дип саныйм мин”, - диде ул. Парламент Рәисе дәүләт хезмәте ветераннарына күпъеллык нәтиҗәле хезмәтләре өчен рәхмәт белдерде һәм аларга сәламәтлек, рухи дәрт һәм иминлек теләде. 
Очрашуда шулай ук Дәүләт Советы Секретаре Лилия Маврина катнашты. Ул кунакларны Өлкәннәр бәйрәме белән котлады һәм аларга үзенең ихтирамын, алар белән горурлануын белдерде.
● 29 сентябрьдә ТР Дәүләт Советында Татарстан халыклары ассамблеясе әгъзалары өчен Ачык ишекләр көне узды. Очрашуда милли мөхтәриятләрнең 35 җитәкчесе, яшьләр канатының 26 лидеры катнашты.
Иң элек кунаклар өчен парламент буенча экскурсия оештырылды. Аннары яшьләр канаты лидерлары  ТР Дәүләт Советы карамагындагы ТР Яшьләр иҗтимагый палатасы вәкилләре белән очрашты. Мөхтәрият җитәкчеләре шулай ук парламентның Мәдәният, фән, мәгариф һәм милли мәсьәләләр комитеты әгъзалары белән фикер алышты. 

Ачык ишекләр көнендә катнашучылар көн ахырында ТР Дәүләт Советы Рәисе Фәрит Мөхәммәтшин белән очрашты. Очрашуда сүз нигездә милли сәясәткә кагылышлы мәсьәләләр турында барды. 

Спикер белдергәнчә, милли-мәдәни мөхтәриятләр белән хезмәттәшлек итү хакимиятнең беренче бурычларыннан санала. “Милләтара һәм динара мәсьәләләрне исәпкә алып бетермәү көтелмәгән хәлләргә китерергә мөмкин”, - дип белдерде спикер. 

Парламент башлыгы республикада яшәүче төрле милләт халыкларының, башкалардан аерылып тормыйча, махсус таләпләр куймыйча, толерантлык шартларында гомер итүен билгеләп үтте. 

Спикер хәбәр иткәнчә, ТР халыклары ассамблеясендә көнүзәк мәсьәләләр белән шөгыльләнү дәвам итә, аларның яңалары да килеп чыгып тора. Аның фикеренчә, әгәр туган телләрне өйрәнү теләге бар икән, моңа бөтен шартларны тудырырга кирәк. 

Парламент башлыгы сүзләренә караганда, хакимият, Татарстан халыклары ассамблеясенә ярдәм итеп, аның эшчәнлеген хуплап килә. Моннан соң милли-мәдәни мөхтәриятләргә, чаралар уздыру өчен, республика бюджетыннан күбрәк акча бүлеп биреләчәк. Хәзерге вакытта ТР халыклары дуслыгы йорты өчен бирелгән бинада ремонт эшләре алып барыла. Киләсе елда Татарстанда яшәүче халыкларның чираттагы корылтаен уздырырга җыеналар. 
● 30 сентябрьдә “ЛУКОЙЛ” компаниясенең 20 еллыгына багышланган чаралар Казан Кремлендә ачылган “Мәскәү Кремле хәзинәләре” күргәзмәсе белән дәвам итте. Аның тантаналы ачылышында Россиядәге иң зур транснациональ корпорация президенты Вагит Алекперов, РФ Дәүләт Думасы Рәисенең беренче урынбасары Олег Морозов, ТР Дәүләт Советы Рәисе Фәрит Мөхәммәтшин катнашты.

Күргәзмәдә Мәскәүдәге иң борынгы музей – Корал палатасының бөтен байлыгы чагылыш тапкан иде. Андагы Ватан тарихы белән бәйле экспонатлар Мәскәү белән идарә итүчеләр вакытында җыелган. Россия төбәкләрендәге экспозицияләр “ЛУКОЙЛ” компаниясе тормышка ашыра торган мәдәни-агарту программасы кысаларында оештырыла. 

Тантанада “Мәскәү Кремле музейлары” федераль дәүләт унитар предприятиесе генераль директоры Елена Гагарина сәламләү сүзендә әлеге күргәзмәне Казанга алып килүне махсус бүләк дип белдерде. 
Ул шулай ук экспозиция кысаларында лекцияләр һәм балалар катнашында дәресләр, рәсемнәр бәйгесе уздырылачагын хәбәр итте. Рәсемнәрнең иң яхшылары Мәскәү Кремлендә, Корал палатасында куелачак, авторлары да чакырылачак. 

ТР Дәүләт Советы Рәисе Фәрит Мөхәммәтшин, тантанада чыгыш ясап, күргәзмәне оештыручыларга республика җитәкчелеге исеменнән рәхмәт белдерде. 

Парламент башлыгы, күргәзмә кысаларында белем бирү программасы да булган өчен, Елена Гагаринага рәхмәтен белдерде. Моның татарстанлылар өчен зур бүләк икәнлеген билгеләп үтте. 

Фәрит Мөхәммәтшин шулай ук хәзерге вакытта Татарстанда борынгы Болгарны һәм Зөя утрау-шәһәрчеген торгызу буенча зур күләмле проект тормышка ашырылуын искә төшерде. 
Татарстан парламенты башлыгы Вагит Алекперовны компаниясен юк урыннан бар иткән, аның чәчәк атуына ирешкән җитәкче дип тасвирлады. 

●  30 сентябрьдә “ЛУКОЙЛ” ААҖ президенты Вагит Алекперов Казанга визиты кысаларында Казан (Идел буе) федераль университеты студентлары һәм укытучылары белән очрашты. Чарада РФ Федераль Җыены Дәүләт Думасы Рәисенең беренче урынбасары Олег Морозов, Татарстан Дәүләт Советы Рәисе Фәрит Мөхәммәтшин, КФУ ректоры Илшат Гафуров катнашты.

“Безне Татарстан белән эшлекле мөнәсәбәтләр генә түгел, башка күп нәрсәләр дә бәйли”, - дип мөрәҗәгать итте чарада катнашучыларга Вагит Алекперов.

Вагит Алекперов фикеренчә, якындагы унъеллыкта нефть, газ белән көндәшлек итеп, энергия чыганаклары исемлегендә үзенең әйдәп баручы ролен саклап калачак. Әмма “ЛУКОЙЛ” башлыгы шулай ук альтернатив энергия чыганакларының да киләчәге зур булуын билгеләп үтте. 
Ул нәкъ менә җылылык-энергетика комплексының Россияне үсешнең яңа дәрәҗәсенә чыгарырга сәләтле булуына ышана. 
“Бу залда дәүләт җитәкчеләре, танылган галимнәр чыгыш ясаган, бүген без нефть тармагында искиткеч команда туплауга ирешкән мәшһүр практикны тыңладык”, - дип, очрашуга нәтиҗә ясады Татарстан Дәүләт Советы Рәисе Фәрит Мөхәммәтшин.

Республика парламенты башлыгы Вагит Алекперовның “нефть чыгару һәм аны эшкәртүнең киләчәге зур” дигән фикере белән килеште һәм “ЛУКОЙЛ” компаниясенең Татарстанда күп кенә социаль проектларны гамәлгә ашыруын билгеләп үтте. Фәрит Мөхәммәтшинның сүзләренә караганда, быел нефть компаниясе әлеге максатларга 120 миллион сумнан артык акча юнәлткән.
● 30 сентябрьдә ТР Фәннәр академиясендә татар галимнәренең II Бөтендөнья форумын ачу тантанасы булды. Мәртәбәле чарада катнашучыларны республика җитәкчелеге, Татарстан Хөкүмәте, Дәүләт Советы исеменнән ТР Дәүләт Советы Рәисе Фәрит Мөхәммәтшин котлады. 

Татарстан парламенты башлыгы Фәрит Мөхәммәтшин үз чыгышында: “Сезнең фәнни хезмәтләрегез татар халкының күп гасырлардан килгән милли мәгърифәт традицияләрен дәвам итә. Сез Кол Гали, Мөхәммәдьяр, Курсави, Мәрҗани, Камай, Мөштәри һәм башкалардан килгән бай мирасны дәвам иттерүчеләр. Милләт язмышы, тел, мәдәният, фән үсеше мәсьәләләре сезгә чит түгел. Шуңа күрә бүгенге сөйләшүебез нәтиҗәле булыр дип уйлыйм”, - дип, чараның саллыгына басым ясады. 

Спикер киләсе елга татарлар һәм ТР халыклары корылтайлары булачагын, аларда Татарстан Фәннәр академиясе, республикабыздан читтә яшәүче галимнәребезнең дә докладлар әзерләүдә, республикабыз үсеше стратегиясен билгеләү эшендә катнашуына өметләнүен әйтте. Ул Татарстан Фәннәр академиясенең “яшәрә” төшкәнлеген билгеләп үтте. 
	
	           Дәүләт Советы комитетларында 


■ 6 сентябрьдә Дәүләт корылышы һәм җирле үзидарә комитеты утырышы узды.

Депутатлар республика законнарының 5 проектын карады.

“Татарстан Республикасы Дәүләт Советы депутаты статусы турындагы” ТР Законына үзгәрешләр кертү турындагы” һәм “Татарстан Республикасында җирле үзидарә турындагы” ТР Законына үзгәрешләр кертү турындагы” закон проектлары икенче укылышка әзерләнде. 

Беренче укылышка әзерләнгән “Муниципаль норматив хокук актлары регистры турындагы” Татарстан Республикасы Законына үзгәрешләр кертү турындагы” ТР Закон проекты буенча ТР юстиция министры Мидхәт Корманов чыгыш ясады. 

“Сайлаулар һәм референдумнар турындагы ТР аерым закон актларына үзгәрешләр кертү турындагы” ТР Закон проекты парламент каникулларында Дәүләт корылышы һәм җирле үзидарә комитеты рәисе Валентина Липужина һәм комитет әгъзалары Виктор Бударин, Геннадий Глушков һәм Наил Хөснетдинов тарафыннан беренче укылышка әзерләнгән. Закон проектының максаты – ТР Сайлау кодексы, “ТР референдумы турындагы” һәм “Референдум турындагы” ТР законнарын федераль законнар дәрәҗәсендә тәртипкә китерү. 

Утырышта шулай ук ТР муниципаль берәмлекләр территорияләре чикләре картасын (планын) әзерләү эшләре барышын, 2011 елның 4 кварталында комитетның эш планын һ.б. карадылар. 

■ 6 сентябрьдә Икътисад, инвестицияләр һәм эшкуарлык комитеты депутатлары “Татарстан Республикасы территориясендә җиңел такси ярдәмендә халыкка транспорт хезмәте оештыру турында” закон проектын икенче укылышка әзерләде. Ул беренче укылышта 7 июльдә кабул ителгән иде.
Федераль закон кабул ителү нәтиҗәсендә эшләнгән, җиңел такси ярдәмендә халыкка транспорт хезмәте күрсәтүне оештыру белән бәйле мөнәсәбәтләрне җайга салу максатыннан әзерләнгән закон проекты юл хәрәкәте иминлеген тәэмин итү, пассажирларның уңайлылыгы өчен шартлар тудыру, транспорт хезмәтләре базарында көндәшлекне булдыруны күз алдында тота. 

Әлеге закон проекты белән, такси ярдәмендә халыкка транспорт хезмәте күрсәтүгә рөхсәт алынырга тиешлеге билгеләп үтелә. Рөхсәтне шәһәрләрнең һәм муниципаль районнарның вәкаләтле органнары бирергә тиеш. 
Закон проектында җиңел таксига куела торган таләпләр ачык чагылыш тапкан. 
Фикер алышу вакытында комитет рәисе Марат Галиев төбәкләрдәге законнарның сентябрь аенда кабул ителергә тиешлеген билгеләп үтте. Такси йөртүчеләр һәм шулай ук бу хезмәтне күрсәтүгә катнашы булган структуралар белән очрашып сөйләшенгән, бер фикергә киленгән. Нәтиҗәдә закон проектын икенче укылышка әзерләгәндә 40 төзәтмә кабул ителгән. 

Әлеге закон проектын гамәлгә 2013 елның 1 гыйнвареннан кертергә тәкъдим ителә. Бу такси хезмәте белән шөгыльләнүчеләрнең яңа тәртипләргә акрынлап әзерләнүе (мәсәлән, машиналарны буяту) өчен кирәк. 

■  6 сентябрьдә Мәдәният, фән, мәгариф һәм милли мәсьәләләр комитеты утырышында Биектау районының Чыршы авылындагы татар телендә белем бирүче урта мәктәпне яңа уку елы алдыннан гына башлангыч мәктәпкә калдырып, өлкән сыйныфлардагы 22 баланы Дөбъяз урта мәктәбенә укырга җибәрүгә кагылышлы мәсьәлә буенча фикер алыштылар. Фикер алышуда Биектау районы башкарма комитетының социаль мәсьәләләр буенча урынбасары Рафис Газизов, ТР Мәгариф һәм фән министрының беренче урынбасары Данил Мостафин, ата-аналар катнашты.

Комитет рәисе Разил Вәлиев билгеләп үткәнчә, соңгы елларда Россия Федерациясендә барган реформалар нәтиҗәсендә мәктәпләр ябыла яки башлангыч мәктәпләргә әйләндерелә. Татарстанда да, сыйныфларда балалар аз булу сәбәпле, азкомплектлы мәктәпләр ябыла. Бу хәлдән риза булмаган ата-аналардан кергән мөрәҗәгатьләр Р.Вәлиев җитәкләгән комитетка да күпләп килә. Законнар буенча урыннарда мәктәпләрне оештыру һәм үзгәртеп кору белән җирле хакимият шөгыльләнә: мәктәп язмышын алар хәл итә. Чөнки азкомплектлы мәктәпләрне финанслау җирле хакимият җилкәсендә. 

Биектау районыннан алынган мәгълүматларга караганда, монда, азкомплектлы мәктәпләрдә укучыларга сыйфатлы белем бирүне тәэмин итү максатыннан, район мәгариф бүлеге башкарма комитет белән берлектә “2011-2012 елларда Биектау муниципаль районы белем бирү учреждениеләре челтәрен үстерү” максатчан программасын эшләгән. Районда оптимизация шул программа нигезендә алып барылачак. 
Бүгенге көндә Чыршы авылы мәктәбе укучылары Дөбъяз урта мәктәбенә йөреп укый, көн саен 9 километр юл уза. Утырышта катнашкан өч бала анасы Резидә Абдуллина сүзләренә караганда, уку елы башлануга гына карамастан, инде автобус ватылырга да өлгергән. Моңарчы Чыршы авылы мәктәбендә укыткан 3 укытучы гына эшле булып калган, калган 12 педагогка Биектау үзәгендә төзелә торган балалар бакчасында эш тәкъдим ителгән. 

Данил Мостафин хәбәр иткәнчә, Чыршылы мәктәбендә сыйфатлы белем бирү буенча проблемалар бар. “Кире кагып булмый торган факт: монда Бердәм дәүләт имтиханы нәтиҗәләре 10 процентка түбәнрәк”, - дип белдерде урынбасар. 

Депутат Туфан Миңнуллин фикеренчә, әлеге мәсьәләне бу мәктәп мисалында гына карарга ярамый. Ул шулай ук барысын да район башлыкларына гына кайтарып калдырырга ярамаганлыгын, аларның мәктәпләрне акча бирелмәгәнлектән ябуларын хәбәр итте. 
Депутат Наил Вәлиев исә авыл мәктәпләрен ябуга битараф булмаска чакырды. 

Утырышта шулай ук, Украинада 2006 елдан бирле азкомплектлы мәктәпләрне ата-аналар белән киңәшләшеп үзгәртеп коралар, АКШта, җинаятьчелек белән көрәшне көчәйтү өчен, зур мәктәпләрдән азкомплектлы мәктәпләр ясыйлар, дип билгеләп үтелде. Ә Финляндиядә гаилә институтын саклап калу өчен, азкомплектлы мәктәпләр кире кайтарылган.

Бөтендөнья татар конгрессы башкарма комитеты рәисе, депутат Ринат Закиров сүзләренчә, балаларга өйләреннән читкә китеп уку авыр. “Татар авылларын саклау – безнең бурыч”, - дип ассызыклап үтте ул. 
Разил Вәлиев, фикер алышуларга нәтиҗә ясап, проблеманың Чыршы мәктәбен ябу белән генә бәйле булмавын, аның нигезендә җан башыннан финанслау буенча нормативларның ятуын билгеләп үтте. Татар мәктәпләре өчен нормативларның эшләнмәгәнлеген, бу нисбәттән РФ хакимияте органнарына мөрәҗәгать белән чыгарга тәкъдим итте. Мәктәпләрне ябу белән бәйле мәсьәлә буенча парламент тыңлаулары уздырырга килешенде. “Һәр мәктәпкә аерым мөнәсәбәт белән карасагыз иде”, - дип ассызыклап үтте Р.Вәлиев. 

Утырышта шулай ук ТРның күренекле вәкилләре, татарның һәм башка халыкның зыялылары белән бәйле Татарстан авыллары, РФ төбәкләрендә татар халкының күренекле вәкилләре чыккан авыллар исемлеге дә каралды. Аны төрле яклап тулыландыру һәм баету зарурлыгы билгеләп үтелде. 
Комитетта депутатлар “Мәгариф турында” һәм “Татарстан Республикасында музейлар һәм музей эше турында” законнарга үзгәрешләр кертү белән закон проектларын да тикшерде. 

■  6 сентябрьдә Законлылык һәм хокук тәртибе комитеты депутатлары “Татарстан Республикасы территориясендә әзер продукция күләменең 15 проценттан артыгын этил спирты тәшкил иткән алкоголь продукциясен ваклап сату вакытына чикләү билгеләү турында” ТР Законына үзгәрешләр кертү хакында” һәм “Сыра һәм аның нигезендә ясала торган эчемлекләрне ваклап сату, шул исәптән агызып сату, һәм аны куллану (эчү) рөхсәт ителми торган җәмәгать туклануы урыннарын билгеләү тәртибе турында” ТР Законының үз көчен югалту турында” закон проектын беренче укылышка әзерләде.
Комитет рәисе урынбасары Рафил Ногманов хәбәр иткәнчә, республика закон проекты федераль закон нигезендә эшләнгән. Ул төбәкләргә составында алкоголь булган эчемлекләрне тыю вакытын үзләренә билгеләргә, хәтта исерткеч эчемлекләрне сатуны тыярга мөмкинлек бирә. 

Федераль законга кертелгән үзгәрешләр исерткеч эчемлекләрне кичке сәгать унбердән алып иртәнге сәгать сигезгә кадәр чикләргә тәкъдим итә. Комитет рәисе Шакир Яһудин вакыт белән бәйле мәсьәләне алга таба конкретлаштырып бетерәчәкләрен хәбәр итте. 

Аерым алганда, яңа Федераль закон нигезендә составында 5-15 процент алкоголь булган сырага һәм аның нигезендә эшләнгән эшләнмәләргә - 2012 елның июленнән, 5 процентка кадәргеләренә 2013 елның 1 гыйнвареннан чикләүләр кертелә. Ягъни сыраның барлык төрләре исерткечкә тиңләнә. 

■ 7 сентябрьдә Экология, табигый байлыклардан файдалану һәм аграр мәсьәләләр буенча комитет утырышында депутатлар “Татарстан Республикасы Җир кодексына үзгәрешләр кертү турында закон проектын карады. Закон нигезендә гаиләгә, өченче яки аннан күбрәк бала тугач, торак йорт яки дача төзелеше өчен бушлай җир участогы бирү каралган.
Документ агымдагы елның 7 июлендә Дәүләт Советы тарафыннан беренче укылышта кабул ителгән. Комитет әгъзалары аны, закон проектын карап һәм төзәтмәләр керткәч, якынча 15 сентябрьдә булачак парламент сессиясендә икенче яки өченче укылышта кабул итәргә тәкъдим итте. 
“Бу закон кабул ителүне безнең гражданнар көтә, Дәүләт Советының рәсми сайтына бу уңайдан күп сораулар һәм мөрәҗәгатьләр килә, бушлай җир участоклары бүлеп бирү темасы сайлаучылар белән очрашуда да күтәрелә”, - дип аңлатты бу мәсьәләне хәл итүне тизләтү ихтыяҗын Экология, табигый байлыклардан файдалану һәм аграр мәсьәләләр комитеты рәисе Валерий Васильев. 

■  Хәзерге вакытта Татарстанда торак шартларын яхшырту исемлегенә 5 һәм аннан да күбрәк балалы 834 гаилә кертелгән. Бу хакта 7 сентябрьдә ТР Дәүләт Советының Социаль сәясәт комитеты утырышында Татарстан Республикасы төзелеш, архитектура һәм торак-коммуналь хуҗалык министрының беренче урынбасары Фәрит Хәнифов белдерде.
Утырышта торак шартларын яхшыртуга мохтаҗ күп балалы гаиләләрне торак белән тәэмин итү мәсьәләсе буенча фикерләштеләр.

Комитет утырышында ТР Президентының социаль мәсьәләләр буенча ярдәмчесе Татьяна Ларионова, ТР Дәүләт Советы Рәисе урынбасары Римма Ратникова һ.б. катнашты. Утырышны парламент комитеты рәисе Светлана Захарова алып барды. 

ТРда 2007-2010 елларда федераль һәм республика бюджетыннан бирелгән акчаларга 66 сертификат рәсмиләштерелгән. 

ТР бюджеты турындагы Закон нигезендә 2011 елда күп балалы гаиләләрне торак белән тәэмин итү буенча 103,9 млн. сум акча каралган. Хәзерге вакытта әлеге акчалар буенча 42 сертификат рәсмиләштерелгән, гомуми суммасы 103,045 млн. сум, аның 39ы файдаланылган.

Утырышта моннан тыш 3 яшькә кадәрге балаларны бушлай сөт ризыклары белән тәэмин итү хакында да сөйләштеләр. ТР Сәламәтлек саклау министрлыгы 3 яшькә кадәрге балаларны бушлай сөт ризыклары белән тәэмин итү программасына балаларның тагын берничә төркемен кертергә тәкъдим итә. Алар арасында ВИЧлы әниләрдән туган, туберкулезлылар белән бәйле булган, ашказаны-эчәк авырулары белән чирләүче, матдәләр алмашында тайпылышлар булган, еш авырый торган балалар бар. Мондый балаларның саны 5 меңнән артык булып, аларны бушлай сөт ризыклары белән тәэмин итү өчен өстәмә 39 млн. сум акча кирәк. Бу хакта ТР Сәламәтлек саклау министры урынбасары Руфина Голубева хәбәр итте.

ТР Президентының Социаль мәсьәләләр буенча ярдәмчесе Татьяна Ларионова сүзләренә караганда, “Татарстан Республикасында халыкка социаль ярдәм күрсәтү турында” ТР Законын тормышка ашыру республикада уңай хисләр генә уята. “Әлеге документ социаль яктан әһәмиятле. Республикада яңа туган баланы караган өчен бирелә торган уртача пособие күләме 4776 сум тәшкил итә. Әгәр сөт ризыкларын кибеттән сатып ала башласаң, 9 мең сум тирәсе акча кирәк. Ә бу гаилә бюджетына нык суга”, - дип билгеләп үтте Т. Ларионова һәм ТР Сәламәтлек саклау министрлыгының бушлай сөт ризыклары белән тәэмин ителүче балаларның санын арттыру турындагы тәкъдимне хупларга чакырды. Депутатлар әлеге тәкъдимне яклап чыкты. 

ТР Сәламәтлек саклау министрлыгы фаразларына караганда, 2012 елда бушлай сөт ризыклары белән 39107 бала тәэмин ителергә тиеш. Моның өчен республика бюджетыннан 285 млн 556,4 мең сум акча таләп ителә. 

■ 14 сентябрьдә ТР Дәүләт Советының Бюджет, салымнар һәм финанслар комитеты утырышында депутатлар парламентның чираттагы утырышына чыгарыла торган закон проектлары турында фикер алышты. Көн тәртибендәге мөһим мәсьәләләр республика һәм Мәҗбүри медицина иминияте фонды бюджетларына үзгәрешләр кертелү белән бәйле иде. 

ТР Финанс министры Радик Гайзатуллин “2011 елга, 2012 һәм 2013 еллар план чорына Татарстан Республикасы бюджеты турында” ТР Законына үзгәрешләр кертү хакында” закон проекты белән таныштырды. Закон проекты белән республика бюджетының керем өлешен 11 млрд. 131,1 млн. сумга (31,3 проценты – федераль бюджеттан килгән акча) арттырырга тәкъдим ителә. 

2011 елда федераль бюджеттан өстәмә рәвештә 3 млрд. 488 млн. сум күләмендә акча килүе көтелә. Республиканың үз керемнәрен 7 млрд. 643,2 млн. сумга арттырырга тәкъдим ителә. Министр сүзләренә караганда, бюджетның керем өлеше нигездә физик затлар кеременә, акцизларга, милеккә һәм транспортка салымнар хисабына арткан. Р.Гайзатуллин шулай ук бюджетның чыгым өлешенең 7 млрд. 488,5 млн. сумга артуын билгеләп үтте һәм аларның кайсы юнәлешләргә җибәреләчәген хәбәр итте. 
ТР Мәҗбүри медицина иминияте фонды бюджетына да үзгәрешләр кертергә тәкъдим ителә. Моңа кагылышлы “2011 елга, 2012 һәм 2013 еллар план чорына Татарстан Республикасының Мәҗбүри медицина иминияте фонды бюджеты турында” ТР Законына үзгәрешләр кертү хакында” закон проекты белән ТР Мәҗбүри медицина иминияте фонды директоры Алсу Мифтахова таныштырды.
Кертелгән үзгәрешләр нәтиҗәсендә фондның керемнәрен - 24 млрд 636,3 млн. сум, чыгымнарын 24,8 млрд. сум күләмендә расларга тәкъдим ителә. 
Комитет рәисе Морат Гаделшин әлеге закон проектларына карата ТР Президентының, ТР Хисап палатасының һәм ТР Дәүләт Советы Хокук идарәсенең уңай бәяләмәләре булуын хәбәр итте.
	
	               Дәүләт Советы утырышлары


	
	Дәүләт Советының егерме беренче утырышы


15 сентябрьдә дүртенче чакырылыш ТР Дәүләт Советының 21 нче утырышы узды. Анда ТР Президенты Рөстәм Миңнеханов ТР Дәүләт Советына еллык Юллама белән чыкты. 

Утырышның көн тәртибендә бер мәсьәлә – ТР Президентының парламентка еллык Юлламасы иде. Утырыш радио-телевидение һәм Интернет аша турыдан–туры трансляцияләнде.

Чарада РФ Дәүләт Думасы Рәисенең беренче урынбасары Олег Морозов, ТР Премьер-министры Илдар Халиков, Татарстаннан сайланган РФ Дәүләт Думасы депутатлары һәм Федерация Советы әгъзалары, зур предприятиеләр, вузлар җитәкчеләре, кече һәм урта бизнес вәкилләре, киң җәмәгатьчелек катнашты. 

Президент Рөстәм Миңнеханов үз чыгышын республиканың тышкы һәм эчке хәленә багышлады. Аерым алганда, анда республиканың социаль-икътисади үсешенә җентекле анализ ясалып, Татарстанны нәтиҗәле үстерү өчен максат һәм бурычлар куелды. Алга таба эшчәнлекнең өстенлекле юнәлешләре итеп мәгариф, сәламәтлек саклау өлкәләрен үстерү, икътисадның инновацион үсеш юлын дәвам иттерү, Татарстанның кооператив элемтәләренең глобаль челтәрен булдыру, республиканың стратегик сәнәгать сәясәтен эшләү, авыл җирендә эшмәкәрлекне үстерүгә төрле юллар белән ярдәм итү, транспорт һәм логистика үсеше, икътисадны экологик таләпләрне исәпкә алып үстерү, Татарстанда тату бер гаилә булып яшәгән төрле милләт вәкилләренә тигез һәм лаеклы мөмкинлекләр тудыру һ.б. аталды. 

Утырышны алып барган Дәүләт Советы Рәисе Фәрит Мөхәммәтшин, Президент чыгышын тәмамлаганнан соң, чарада катнашучылар исеменнән аңа зур рәхмәт әйтеп, бу Юлламаның Татарстан Республикасы дәүләт һәм муниципаль хакимият органнары, предприятие-оешмалар эшчәнлегенең һәм 2012 елга бюджет проектының нигезен тәшкил итәчәген белдерде.
Татарстан Республикасы Президентының Татарстан Республикасы Дәүләт Советына Юлламасы
Хөрмәтле депутатлар, хөрмәтле ватандашлар! 

Хөрмәтле татарстанлылар! 

Бер ел элек Татарстан Республикасы Дәүләт Советына Юлламада икътисадны үстерү һәм татарстанлыларның тормыш дәрәҗәсен күтәрү буенча төп бурычлар билгеләнгән иде. 

2010 ел йомгаклары куанычлы булды. 

Татарстан тарихында беренче буларак сәнәгать җитештерүе күләме 1 триллион сумнан артып китте. Икътисадка 300 млрд. сумнан артыграк инвестиция җәлеп ителде.

Татарстанда товар җитештерүчеләр продукциясен экспортлау 40 процентка артты. Халыкның реаль керемнәре 7 процентка үсте. 
Быелгы тенденцияләр дә өмет уята. Сәнәгать җитештерүе үсеше 6 проценттан артып китте. 
Төзелеш комплексы тотрыклы үсә. Ел башыннан узган елның шул ук чоры белән чагыштырганда 25 процентка күбрәк торак файдалануга тапшырылды. Авыл хуҗалыгы товарлары җитештерүчеләр өчен дә ел уңышлы үтә. 5 млн. тоннадан артык ашлык җыеп алынды. Күпчелек районнарда терлек азыгының ике еллык запасы тупланды. 

2011 елның 7 аенда Татарстан Республикасы социаль-икътисадый үсешенең төп йомгаклары сезнең кулыгыздагы җыентыкларда китерелгән. 

      Хөрмәтле депутатлар! 

2012 елда хәзерге Татарстан Республикасы Конституциясенең 20 еллыгын билгеләп узачакбыз. Аны кабул итү үсешебезнең яңа тарихи этабында төп вакыйга булды. 

Татарстанның Россия дәүләтен федерализм принципларында төрле яклап ныгытуны һәрвакыт яклавы принципиаль әһәмияткә ия. Федераль үзәк белән шартнамәле мөнәсәбәтләр вакыт сынавын узды, законнарда беркетелде һәм тормышыбызның аерылгысыз өлешен тәшкил итә. 
Конфессияләр арасындагы татулык, төп традицион диннәр арасындагы толерантлык мөнәсәбәтләре тотрыклылыкның һәм алгарышның мөһим факторлары булып тора. Татарстан Республикасының дәүләт һәм муниципаль хакимият органнары бу өлкәдә каршылыклар булмауны аеруча кайгыртырга тиешләр. 

Татарстан Республикасы Халыклары ассамблеясенең һәм Иҗтимагый палатасының ролен һәм абруен күтәрергә кирәк. Иҗади һәм һөнәри берлекләр, җәмәгать берләшмәләре һәм массакүләм матбугат чаралары белән активрак хезмәттәшлек итү зарур. Гражданнар татулыгын һәм тынычлыкны ныгытуда аларның потенциалы бәяләп бетергесез зур. 

Тукай елын уздыру бөек шагыйребез мирасының актуальлеген, мәдәниятебезне, туган телебезне саклау һәм үстерү ни дәрәҗәдә мөһим икәнен ачык күрсәтте. 

“Татар иле” социаль челтәре төрле илләрдә яшәүче татарларның үзара хезмәттәшлегендә һәм милли мәдәният белән танышуында отышлы канал булырга мөмкин. Бу елда ук инде аның эшләп китүен һәм нәтиҗәлелеген тәэмин итү зарур. 

Булачак V Бөтендөнья татар конгрессы иҗади эшчәнлек һәм татар этномәдәни хәрәкәте туплануы үрнәге булып торырга тиеш.
Туган йoртыбыз Татарстанда гасырлар буена тату бер гаилә булып яшәгән төрле милләт вәкилләренә тигез һәм лаеклы мөмкинлекләр тудыру, аларның хокукларын яклап, киләчәк көнгә булган якты ышанычын тагын да ныгыту - алга куелган иң зур бурычларның берсе.


     Алтынчы чакырылыш Дәүләт Думасы депутатларын һәм Россия Федерациясе Президентын сайлаулар илебезнең иҗтимагый-сәяси үсешен билгеләүдә зур әһәмияткә ия. 

Партияләрнең һәм иҗтимагый хәрәкәтләрнең эшчәнлеге активлаша. Илнең барлык әйдәүче иҗтимагый көчләрен берләштерүче Гомумроссия Халык фронты үз эшчәнлеген җәелдерә. 

Сайлау алды кампаниясенең башлангыч этабында кандидатларны конкурс нигезендә сайлап алу механизмнары файдаланыла башлады. 

“Бердәм Россия” партиясе праймеризы барышында безнең республикадан булачак депутатларга байтак конкрет тәкъдимнәр әйтелде, алар эштә исәпкә алынырга тиеш. 

Безнең принципиаль позициябез: Татарстанга көчле, халык хуплаган партия структуралары кирәк. 

Сайлау кампаниясе барышында татарстанлылар традицион рәвештә югары активлык һәм җаваплылык күрсәтерләр, дип ышанам. 

     Бүген Татарстан Россия Федерациясенең әйдәүче субъектларыннан берсе булып тора. Башка төбәкләр белән күпъяклы элемтәләр киң колач ала. Безнең тәҗрибәне җентекләп өйрәнәләр. Республиканы ил чигеннән еракларда да таныйлар. 

Узган чорда республикага Финляндия, Төркия, Австрия, Азәрбайҗан, Әрмәнстан кебек илләрнең җитәкчеләре, Ислам Конференциясе Оешмасы Генераль секретаре, Европа Советы Парламент ассамблеясе башлыгы визит белән килде. 

Татарстанның гарәп дөньясы һәм Азия илләреннән булган партнерлары белән үзара хезмәттәшлеге үсә бара. 

KAZANSUMMIT Халыкара ислам бизнесы һәм финанслары саммитында дөньяның төрле илләреннән катнашучылар саны елдан-ел арта. Аның эшчәнлеге мөселман дәүләтләре вәкилләрендә генә түгел, башка илләрдә дә кызыксыну тудыра. 

Республика Шәрык илләренең дә, Көнбатышның да эшлекле даирәләре очрашулары өчен халыкара мәйданчыкка әверелергә тиеш. Бу безгә товар әйләнешен үстерү, якын һәм ерак чит илләр белән уртак производстволар булдыру өчен мөмкинлекләр тудырачак. 

Безгә тышкы элемтәләрне активрак үстерергә, гомумроссия стратегиясе кысаларында ЮНЕСКО, Европа Советы, Бөтендөнья банкы, ЕБРР, Ислам Конференциясе Оешмасы белән хезмәттәшлек мөмкинлекләреннән файдаланырга, икътисад, мәдәният һәм мәгариф өлкәләрендә уртак проектларны активрак гамәлгә ашырырга кирәк. Болгар һәм Свияжскины ЮНЕСКО Бөтендөнья мирасы исемлегенә кертү эшен дәвам итү мөһим. 

2012 елда Ватандашларның IV Бөтендөнья конгрессын Казанда уздыру республиканың халыкара элемтәләрен тагын да ныгытуга ярдәм итәчәк. 
     
Татарстанның халыкара мәйданда танылуында “ТНВ-планета” яңа телеканалы мөһим роль уйнарга тиеш. Әлеге проект Россиянең төрле төбәкләрендә, якын һәм ерак чит илләрдә яшәүчеләргә күпмилләтле Татарстан тормышы турында күбрәк белү мөмкинлеге тудырачак. 
Эшчәнлегебезнең өстенлекле юнәлешләренә тукталып үтәргә телим. Республика халкының социаль хәле шуларны гамәлгә ашыру белән тыгыз бәйләнгән. 

Мәгариф системасында киң колачлы үзгәрешләр бара. 

Бу өлкәгә өстәмә рәвештә шактый зур акча бирелде. Татарстан Республикасының “Киләчәк” мәгарифне үстерү стратегиясен гамәлгә ашыруга 2011 елда 7 млрд. сумнан артыграк акча бүленде. 

“Бәләкәч” ярдәмче программасы кысаларында мәктәпкәчә яшьтәге балаларга зур игътибар юнәлтелде. Өч яше тулмаган 38 меңнән артык сабыйны балалар ризыгы белән тәэмин итү мәсьәләсе хәл ителде. Аның сыйфаты яхшырды, бу хезмәттән файдалану мөмкинлекләре артты. 

Быел мәктәпкәчә балалар учреждениеләрендә 11 меңнән артык яңа урын булдырылачак. Әлеге максатларга 3 млрд. сумнан артык акча бирелде. Бу 3 яше тулган барлык кечкенә татарстанлыларны балалар бакчаларында урыннар белән тәэмин итәргә мөмкинлек тудыра. 

Шул ук вакытта балалар бакчалары белән тәэмин итү мәсьәләләрен бары дәүләт хисабына гына хәл итеп булмаячак. Дәүләт-хосусый партнерлыгы механизмнарын активрак үстерергә, мәктәпкәчә белем бирү системасын үстерүнең төрле вариантларын гамәлгә кертергә кирәк. Бу мәсьәләләрне хәл итүдә биналар, җир кишәрлекләре белән тәэмин итәргә, бөтен зарури шартларны тудырырга тиешле муниципалитетларның роле гаять зур. 
Мәктәпләр бүген заманча техника, югары тизлектәге Интернет белән җиһазландырылды. Республиканың һәрбер укытучысына шәхси ноутбук бирелде. Педагоглар укыту эшчәнлегендә мультимедиа һәм интерактив чараларны үзләштерәләр. 

Мәгариф челтәрен үзгәртеп кору һәм сыйфатлы белем бирүгә юл ачу буенча зур эш алып барыла. Сүз мәктәпләр санын киметү турында түгел, бәлки авыл җирендә белем бирү сыйфатын күтәрү турында бара. 

Тагын бер кат ассызыклап әйтәм - республиканың һәрбер торак пунктында башлангыч мәктәп булырга тиеш. Мәктәп авылның социаль тормышында мөһим роль уйный һәм ул милли гореф-гадәтләрне, әхлакый кыйммәтләрне саклап калуга һәм үстерүгә төрле яклап булышырга тиеш. Аның хезмәт кешесе, авылның яшәү рәвеше нигезләрен саклаучылар тәрбияләүдә аерым урыны бар. 

Мәктәпләребезнең матди базасын ныгытмыйча торып, мәгариф стратегиясен гамәлгә ашыру мөмкин түгел. Байтак мәктәпләребезнең матди базасы заман таләпләренә җавап бирми. Яңа мәктәпләр төзү белән беррәттән, гамәлдәгеләренең торышына игътибар итәргә кирәк. Аларның күбесенең түбәләре, тәрәзәләре, инженерлык коммуникацияләре бик тузган һәм реконструкцияләүне, капиталь төзекләндерүне таләп итә. 

Республика Хөкүмәтенә агымдагы ел ахырына кадәр 2012 елда старт алачак мәктәпләрне капиталь төзекләндерү программасын эшләүне һәм кабул итүне йөклим.
Кызганычка, республика мәгариф стратегиясен гамәлгә ашыруда системалылык, мәсьәләләрне төптән уйлап эшләү, беренче нәүбәттәге чараларны тормышка ашыруда тиешле темплар җитми әле. Мәктәпләрдә телләр өйрәтүнең сыйфатына карата ата-аналар тарафыннан нигезле дәгъвалар белдерелә. Аерым алганда, бу татар телен өйрәтүдә кебек үк, рус телен өйрәтүдә дә яңа мәгариф технологияләрен кертүгә кагыла. 

Без инглиз телен өйрәтүне яхшыртуга да зур әһәмият бирәбез. «Education First» компаниясе белән берлектә гамәлгә ашырыла торган «Татарстан Республикасы өчен инглиз теле» программасы бу эштә ярдәмче булачак. Бу программа республикабызның һәрбер инглиз теле укытучысына кирәкле тел күнекмәләрен булдыру һәм Интернет челтәре аша туган теле инглиз теле булган укытучылар белән көн саен аралашу мөмкинлеге бирәчәк. Татар телен өйрәтү өчен дә шушындый ук программа эшләнергә тиеш. 

Балаларның җәйге ялын оештыруга якын килүне үзгәртү таләп ителә. Балалар ялы шартларын яхшырту максатларында бу программаларны гамәлгә ашыруда безнең товар җитештерүчеләрнең дә катнашуы сорала. Бу өлкәдә Татнефть, КАМАЗ, Казаноргсинтез, «Төньяк-көнбатыш магистраль нефтьүткәргечләр» компаниясе һәм башкалар кебек югары социаль җаваплылык тойган предприятиеләр күркәм үрнәк күрсәтә. 

Болгарда балалар өчен җәйге лагерь ачылырга тиеш. Бу республика территориясендә яшәүче халыкларның тарихын һәм мәдәниятен өйрәнүгә юнәлдерелгән махсус тематик мәйданчык булачак. 
Сәламәтлек саклау өлкәсендә уңай үзгәрешләр бара. 

Татарстан йөрәк-кан тамырлары, онкология авырулары һәм имгәнүләр вакытында медицина ярдәме күрсәтүне камилләштерү, кан белән бәйле хезмәтләр күрсәтүне үстерү буенча федераль программаларда актив катнаша. Тулаем алганда, 5,6 млрд. сумга 40 сәламәтлек саклау объектын төзү һәм капиталь төзекләндерү каралган. 

Бүген республика инсульт кичерүчеләрне дәвалау буенча Россиядә әйдәүче төбәк булып тора. Өч ел эчендә бу авырудан үлүчеләр саны 15 проценттан күбрәккә кимеде. 

Ел ахырына кадәр Алабугада һәм Бөгелмәдә кан тамырлары авыруларын дәвалау буенча яңа үзәкләр ачылачак. Бөтен республикада мондый учреждениеләр челтәрен булдырырга кирәк. 

Республиканың иң эре клиникаларын – Республика клиник хастаханәсен һәм Балалар республика клиник хастаханәсен – модернизацияләү буенча колачлы эш иң заманча стандартларда башкарыла. 

Сәламәтлек саклау өлкәсендә табиб-онкологларыбызның мөмкинлекләрен шактый арттырачак эре объект – Атом-төш үзәге – сафка бастырылды. 

Шул ук вакытта авыруларның башка төрләреннән һәлак булу очракларын киметү буенча системалы чараларны гамәлгә ашыру зарур. Яңа технологияләр куллануны исәпкә алып, баласыз парларга ярдәм күрсәтү мөмкинлеге артырга тиеш. 

Шул ук вакытта югары технологияле медицина ярдәме күрсәтүне үстерү авыруларны кисәтү һәм тулаем Сәламәтлек саклау системасын камилләштерү белән бергә барырга тиеш. 

Сәламәт яшәү рәвеше, дөрес туклану, авыруларга иртә диагноз кую, дәвалауны иртә башлау – сау-сәламәт буын тәрбияләү нигезләре шулар!    

Боларның барысында да физик культура һәм спорт зур роль уйный.

Республика эзлекле рәвештә илебез һәм дөнья спорты үзәкләренең берсе дигән статусын ныгыта килә. 

Спортны үстерү, Универсиадага киң колачлы әзерлек нәтиҗәсендә без Казанда 2015 елда спортның су төрләре буенча дөнья беренчелеген һәм 2018 елда Футбол буенча дөнья чемпионатын уздыру хокукын яулауга ирештек. Алардан калган объектлар халыкны савыктыруда куәтле факторга әверелә, киң массаларның спорт белән шөгыльләнүенә юл ача. 

Спорт, транспорт һәм социаль инфраструктурага инвестицияләр мәркәзебез йөзен тулысынча үзгәртә, аны яшәү өчен уңайлырак һәм күңелгә ятышлырак итә. Универсиадага әзерлек чорында Казанны үстерүгә кертелгән турыдан-туры инвестицияләр генә дә 100 млрд. сумнан артыграк булачак. Бүгенге көндә 26 спорт корылмасы һәм Универсиада Авылы комплекслары сафка бастырылды инде. 
Спорт, фәнни, эшлекле һәм медицина туризмы өлкәсендә заманча продуктлар, сыйфатлы туристлык хезмәте күрсәтү базары булдыру торган саен актуальләшә бара. 

Туристлык белән бәйле өлкәләрдә - полиция, медицина хезмәткәрләре, такси йөртүчеләр, рестораторлар, коткару хезмәтендә эшләүчеләр, журналистлар һәм башкаларның инглиз телендә аралашуы зарурлыгына басым ясап күрсәтү мөһим. 

Яшьләрнең «Сәләт», «Ватан», волонтерлар һәм иреклеләр хәрәкәтләре кебек иҗтимагый берләшмәләре потенциалын активрак файдалану зарур. Аларның уңышлы эшчәнлеге өчен тиешле шартлар булдырылырга тиеш. 

Якын арада Болгарны һәм Свияжскины торгызу эшләрен тәмамлау мөһим. Без бу игелекле эштә катнашкан һәркемгә рәхмәтлебез. 
 Шуның белән бергә башкалабызның күп кенә объектлары һәм үзәгендәге кайбер урамнар буе белән коточкыч хәлдә, анда - җимереклек һәм чүп-чар өемнәре патшалыгы. Күптән түгел Тукай, Париж Коммунасы, Мәскәү, Иске Татар бистәсе урамнарында булуым миндә бик авыр тәэсир калдырды. Мондый урыннарны карап йөргәннән соң кунакларда Казан турында ниндирәк фикер туар икән? Ә бит бу объектларның барысының да милекчеләре бар, шәһәр мэриясе, күзәтчелек органнары, көч куллану структуралары бар. 

Мондый хәлләргә түзеп торырга ярамый! Коммерция табышы халкыбызның күп гасырлар дәвамында тупланган тарихи мирасыннан өстен күрелергә тиеш түгел. Барлык милекчеләргә карата иң кырыс чаралар күрергә, һәр объект буенча карарлар кабул итәргә һәм ел дәвамында тәртип урнаштырырга кирәк.
Элмә кабель челтәрләрен бетерү бурычы кичектергесез хәл ителергә тиеш. Эшне тикшереп анализлау республикадагы 3 мең километрдан артыграк элмә элемтә линияләренең җир асты коммуникацияләренә күчерелергә тиешлеген күрсәтте. 

      Республика социаль проектларының уңышлы гамәлгә ашырылуы күпчелек очракта икътисадыбызның торышы белән билгеләнә. 

Дөнья базарларындагы катлаулы процессларга һәм Россия икътисады өчен куркынычлар булуга да карамастан, республикада уңай тенденцияләр бар. 

Үзенең яңа тарихы дәвамында Татарстан чимал экспортлаудан икътисадның эшкәртү тармакларына, машина төзелешенә, агросәнәгать комплексына, төзелешкә, ИТ-технологияләр өлкәсенә, эшкуарлыкка өстенлек бирелгән инновацияле үсешенә күчеш стратегиясен эзлекле тормышка ашыра килә. Алдынгы нефть, нефть химиясе сәнәгатьләре безгә конкурентлык өстенлеге бирә һәм республика икътисады инновацияле-технологик үсешенең нигезе булып тора. 

Татарстан Республикасының 2011-2015 елларга Социаль-икътисадый үсеше программасы нигезендә безнең алдыбызда киң колачлы яңа бурыч - 2016 елга тулай республика продуктын 2 трлн. сумга җиткерү бурычы тора. Республиканың «Татнефть», «ТАИФ-НК», «Түбән Кама нефтехим», «Казаноргсинтез» кебек эре предприятиеләренең үсеш офыклары киң булу - бу бурычның үтәләчәгенә ышаныч, беренче чиратта, шуңа нигезләнгән. Алар сәнәгать продукциясенең 60 проценттан артыгын бирүче нефть һәм газ химиясе комплексының төп предприятиеләре булып торалар. 

Моннан тыш, “ТАНЕКО” нефть эшкәртү предприятиеләре заводлары комплексын, Минераль ашламалар җитештерү буенча “Аммоний” ААҖ комплексын төзү проектларын гамәлгә ашыру Татарстан Республикасында җитештерелүче өстәлмә бәяләр күләмен шактый арттыру, нефть һәм газны эшкәртүнең күләмен һәм сыйфатын арттыру, дөнья базарына яңа төр продукция белән чыгу мөмкинлеге бирәчәк. 

Әйдәүче чит ил партнерлары белән хезмәттәшлектә уңышлы үсүче һәм дөнья базарларында үз продукциясен сату эшен киңәйтә баручы “КАМАЗ” ачык акционерлык җәмгыятенең республика икътисадындагы роле көннән-көн арта. Агымдагы елда аның үсеш темплары 130 проценттан артып китте. 

Соңгы елларда Казан вертолет заводы тотрыклы үсә, аның продукциясе урта класслы вертолетлар буенча дөнья базарының 20 процентын биләп тора.

Республика сәнәгатен диверсификацияләүдә һәм югары технологик продукция җитештерүдә “Алабуга” махсус икътисадый зонасы мөһим роль уйный. Бүген аның резидентлары булып 16 оешма тора. Тагын 3 компанияне шушы исемлеккә өстәү турында карар кабул ителде. Болар - Форд автомобильләре һәм двигательләре җитештерү буенча «Форд Соллерс» уртак предприятиесе; кәгазьдән эшләнмәләр җитештерү буенча «Хаят» компаниясе; югары технологик радиоэлектроника эшләнмәләре өчен продукция җитештерәчәк «Кристалл» поликристалл кремние җитештерү заводы. 
Шуның белән бергә, кече һәм урта эшкуарлык өлеше һаман да акрын темпларда үсә. Безгә, махсус әзерләнгән индустриаль майданчыклар булдырып, югары технологик секторда эшкуарлыкны үстерү зарур. Химград технополисы территориясендә Татарстан Республикасы һәм Роснано корпорациясенең уртак проекты булган Данафлекс-Нано инновация производствосын урнаштыру мисалы үрнәк булып тора. 

Инвестицияләр җәлеп итүгә булышлык төп бурычы булган Татарстан Республикасы Инвестицион үсеш агентлыгы белән берлектә муниципаль берәмлекләр бу юнәлешкә аеруча игътибар бирергә тиешләр. 

Шул ук вакытта безнең тышкы икътисадый элемтәләребезне бары делегацияләр кабул итүгә, лицензияләр сатып алу юлы белән технологик база булдыруга гына кайтарып калдырырга ярамый. 

Безнең максат - җитештерү өлкәсендә генә түгел, яңа продуктларда һәм хезмәт күрсәтүләрдә республика өлешен арттыру юлы белән дә Татарстанны кооперация багланышларының глобаль чылбырларына ялгап җибәрү.
Алга таба икътисадый үсеш сәнәгать сәясәте өлкәсендә республика стратегиясен эшләүне таләп итә. Ул Татарстан предприятиеләренең Россия һәм чит илләр әйдәүче компанияләре белән интеграциясен, төп предприятиеләр тирәсендә кече һәм урта эшкуарлык тирәлеген булдыруны күздә тотарга тиеш. «КАМАЗ» ААҖның “Мастер” КИП белән эшчәнлеге шундый үзара хезмәттәшлек мисалы булып тора. Аның җитештерү күләме 1 нче ярты еллыкта гына да 10 млрд. сум тирәсе тәшкил итте. 

Кама Аланында «Түбән Кама нефтехим» ААҖ ярдәмендә төзелгән Индустриаль парк инде быел ук 1,5 млрд сумлык продукция җитештерәчәк.

Республиканың алга таба үсеше стратегиясе җитештерүне яңартуга һәм ресурсларны, энергияне сакчыл тотуга юнәлеш бирә. Россиядәге кебек үк, Татарстанда да бүген хезмәт җитештерүчәнлеге күрсәткечләре алдынгы илләрдәге белән чагыштырганда шактый түбән. Хөкүмәткә хезмәт җитештерүчәнлеген һәм республиканың конкуренциягә сәләтен күтәрүгә юнәлтелгән программа әзерләүне йөклим. Бу гражданнар хезмәтенә түләүнең алга таба да үсүенә, тормышы яхшыруга шартлар тудырыр. 

Агымдагы ел башыннан республикада уртача хезмәт хакы узган елның шул чорындагыдан 13 процентка артты. Бу икътисадның реаль секторында хезмәт хакы үсү һәм бюджет өлкәсе, аеруча мәгариф өлкәсе хезмәткәрләренең хезмәт хакы үсү белән бәйле. 2012 елның октябрендә социаль өлкәнең калган учреждениеләрен дә хезмәткә яңача түләү системасына күчерү планлаштырыла. 

Куелган бурычларны үтәүне югары квалификацияле кадрлар әзерләүдән башка күз алдына да китереп булмый. Бүген фәнни-мәгариф кластерлары кысаларында югары мәктәп, башлангыч, урта һөнәри белем бирү системасы һәм предприятиеләр ресурслары берләштерелә. Шул ук вакытта мәгариф учреждениеләре челтәрен реформалау мәсьәләләреннән - аның кирәгеннән артык булуыннан һәм икътисад таләпләренә җавап бирмәвеннән туган канәгатьсезлек хисе һаман саклана әле. 

Безнең балалар мәктәптә тулы гомуми белем алырга һәм шуннан соң гына үз теләкләре белән һөнәри белем бирү учреждениесен сайларга тиешләр. 
Уку программаларына предприятиеләрдә һәм оешмаларда практика-юнәлеш бирү эшчәнлеген активрак кертә барырга кирәк. Уку йортын тәмамлап чыкканда егет яисә кыз белгечлеге буенча эшләргә әзер булсын. Интеграциянең мондый үрнәген укытучыларның август конференциясендә Техник университет филиалы белән Әлмәт “Радиоприбор” заводы эшчәнлеге мисалында күрдек. 

Федераль, милли тикшеренү университетлары һәм башка югары уку йортлары фәнни һәм инновацион эшчәнлекнең төп субъектларына, талантлы һәм уңышлы яшьләребезне әзерләү үзәкләренә әверелергә тиешләр, ә бу исә республикабызның халыкара конкурентлык сәләтенә ия булуында төп фактор булачак. 

Тармак фәнни-тикшеренү институтларының һәм югары уку йортларының нәтиҗәле хезмәттәшлеге практикасын файдалану мөһим. «Татнефть» ААҖ компаниясе, ТатФТПИнефть һәм Әлмәт дәүләт нефть институты;

«Казанкомпрессормаш» ААҖ, турбокомпрессор ФТИ һәм А.Н.Туполев исемендәге Казан милли тикшеренү техник университеты; 

«Түбән Кама нефтехим» ААҖ белән аның Фәнни-технологик үзәге һәм Казан милли тикшеренү технологик университеты эшчәнлеге шундый интеграция мисалы булып тора. 

Интеллектуаль милек базарын булдыру безнең өчен торган саен актуальрәк була бара. Фәнне күп куллана торган технологияләрне икътисадның реаль секторына тапшыруның нәтиҗәле механизмын эшләтүне тәэмин итәргә кирәк.

2011 ел безнең агросәнәгать комплексы өчен уңай килә.

Агрохолдингларыбызда производстволарны модернизацияләү дәвам итә.

Бүген барлыгы 60 лап терлекчелек комплексы төзелеш һәм реконструкцияләү стадиясендә. 

Аларның иң зурлары - сөтчелек фермалары: Азнакай районындагы «Союз Агро» (3800 башка исәпләнгән), «Ак Барс Әгерҗе» (2600 башка), Мамадыш районындагы «Азык-төлек компаниясе» (2400 башка), Аксубай районындагы «Агроинвест» (1800 башка). 
Нурлат районының «Сөләйманов» ферма хуҗалыгында ел ахырына кадәр шундый ук комплекс төзеләчәк; «Кызыл Шәрык-Агро» агрохолдингы ел ахырына кадәр Балык Бистәсе районында 7 мең башка исәпләнгән мөгезле эре терлек симертү комплексын сафка бастырачак;  90 мең тонна кош ите һәм 64 млн йомырка алуга исәпләнгән «Чаллы Бройлер» кошчылык фабрикасы реконструкцияләнә;  «Ак Барс Агро» Питрәч районында 28 мең тонна кош ите алуга исәпләнгән һәм 39 млн йомыркага исәпләнгән инкубаторлы бройлерлар үстерү комплексын төзи. 

Республика агросәнәгать комплексы өчен «Агросила групп» һәм DSM компанияләре тарафыннан төзелгән заманча витаминлы-минераль премикслар җитештерү заводы мөһим проект булды. Ул чит ил терлек азыгы өстәмәләреннән тулысынча баш тартырга мөмкинлек бирә. 
 Әмма кайбер авыл хуҗалыгы продукциясе җитештерүче эре предприятиеләргә ярдәм күрсәтеп, без авылда шәхси йорт, гаилә фермалары һәм хуҗалык итүнең башка кече формаларын үстерүгә тиешенчә игътибар бирмибез. Бүген авыл җирендә 1 млн диярлек, ягъни республиканың һәр дүртенче кешесе яши. Шуңа күрә авылда тормыш үзенчәлеген саклап, җитештерү күләмнәрен һәм нәтиҗәлелеген арттыру максатларында эшкуарлыкка булышлык итү аерым әһәмияткә ия. 

Быелның ахырына кадәр заманча, югары технологияле 500 гаилә фермасы төзергә кирәк, ә алдагы ике елда алар меңнән дә ким булмаска тиеш. Бу авыл халкының керемнәрен һәм эш белән тәэмин ителү дәрәҗәсен күтәрергә мөмкинлек бирә. Аларга кредит ачканда муниципалитетларның, Авыл хуҗалыгы министрлыгының, Инновацион үсеш агентлыгының залоглар рәвешендәге, грантлар биреп, инженерлык һәм коммуналь инфраструктура белән тәэмин итү буенча булышлыгы һәм башка рәвештәге ярдәме бик мөһим. 

Киләсе елда гомуми мәйданы 47 мең кв.метрдан артык Агросәнәгать паркы файдалануга тапшырылырга тиеш. Ул авыл хуҗалыгы җитештерүчеләренә үз продукцияләрен халыкка турыдан-туры сату мөмкинлеге бирәчәк. 

Икътисадны экологияләштерү һәм кешенең яшәве өчен уңайлы мохит булдыру Татарстан үсешендә иң мөһим факторлар булып тора. Тормыш сыйфатын күтәрү, ресурслардан нәтиҗәле файдалану, шулай ук яңа инновация материаллары һәм продуктларын куллану республикада өстенлекле бурыч булырга тиеш - болар 21 гасырның әйдәүче трендлары. 

Без «яшел» стандартлар, ягъни сәнәгать объектларының һәм җитештерелүче продукциянең экологик дәрәҗәсен тәэмин итүгә юнәлтелгән стандартларны кертә башларга, урманнарны саклау һәм торгызу өлкәсендә халыкара стандартлардан файдаланырга, урман-парк зоналары территорияләрен киңәйтергә тиеш. 

12 млн данә үсентегә исәпләнгән, алдынгы технологияләр буена төзелгән Урман селекция-орлыкчылык үзәге республикабызда урманнар мәйданын сизелерлек арттырырга мөмкинлек бирәчәк. 

Экологик яктан чиста авыл хуҗалыгы продукциясе җитештерүнең сыйфаты мәсьәләсе беренче планга чыга. 

Республикабыз халкын яхшы сыйфатлы эчәр су белән тәэмин итү проектларын гамәлгә ашыру зур әһәмияткә ия. Бу программаны гамәлгә ашыру өчен быел 63 торак пунктта су белән тәэмин итү объектлары булдыруга 650 млн сумнан артык акча бүлеп бирелде. Бу эшне дәвам итү зарур. 

Кешенең тормыш эшчәнлеге мохите торак йортлар, алар янәшәсендәге территорияләр һәм уңайлык тудыру объектлары турында кайгыртуга тиешле игътибар бирүдән тыш күркәм була алмый. 

2011 елда меңнән артык торак йортка гомуми күләме 4,3 млрд сумлык капиталь ремонт ясау күздә тотыла. Бүгенгә 950 йортта эш тәмамланды инде. 

3 меңнән күбрәк граждан тузган торактан күчереләчәк. Бу максатка 1,1 млрд сумнан артык акча җибәрелә. 

1468 Бөек Ватан сугышы ветераны агымдагы елда фатир алды. Безнең алда федераль бюджеттан субсидияләр алу һәм тагын 2,5 мең ветеранны торак белән тәэмин итү бурычы тора. 

Республикада мөмкинлекләре чикле кешеләрнең тормышын уңайлы итүгә зур игътибар бирелә. Әлеге программаны үтәүгә быел 695 млн сум акча бүлеп бирелде. Мондый мохит булдыруның бербөтен системасын формалаштырырга кирәк. Әлеге эш җәмәгать оешмалары һәм җирле үзидарә органнары белән бергә үткәрелергә тиеш.
Кызганычка, элеккечә үк торак-коммуналь комплексында проблемалар күп. Торак-коммуналь хезмәтләре күрсәтү тарифларының югары булуы барча халыкны борчый. Анализ күрсәткәнчә, алар еш кына чыннан да арттырылган була. 

Республика Хөкүмәтенә һәм җирле үзидарә органнарына торак-коммуналь хезмәтләр күрсәтүче оешмаларга технологик аудит нигезендә икътисадый нигезләнгән тарифлар тәэмин итүне йөклим. Тарифлар үсеше инфляция темпларыннан югары булырга тиеш түгел. 

Көнкүреш шартларын уңайлырак итү өлкәсендә муниципаль органнар эшен тиешенчә оештыру зарур. Кайчакта техника түгел, аның белән идарә итүчеләр сыната. Берничә көн яуган кар яисә көчле яңгырлар нәтиҗәсендә республиканың байтак шәһәрләрендә тормыш бөтенләй диярлек туктап кала. Бу исә гадәттән тыш хәл дип бәяләнерлек режимда көрәшергә туры килә торган проблемалар тудыра. Әлеге мәсьәләләрне хәл итү өчен системалы чаралар комплексы эшләү һәм гамәлгә ашыру таләп ителә. Тулаем алганда, табигый һәм техноген бәла-казаларны кисәтү һәм аларны бетерү буенча эшне нәтиҗәлерәк оештыру зарур.

Безнең алда транспорт һәм логистика инфраструктурасын үстерү буенча җитди бурычлар тора. 2012 елда “Казан” Халыкара аэропортының яңа заманча терминалын төзү тәмамлана, республикага керә торган төп капкалар үзгәртелә. Аэропорттан тимер юл вокзалына кадәр тиз йөрешле тимер юл да төзеләчәк. Заманча поездларда уңайлыклар белән 20 минутта Казан үзәгенә килеп җитәргә мөмкин булачак. 

2011 елда юл төзелешенә 17 млрд сумнан артык акча бүлеп бирелде, аның 5 млрд сумы федераль бюджеттан җибәрелде. Агымдагы елда республикада 400 километрдан артык юл төзеләчәк һәм реконструкцияләнәчәк. 59 авыл каты капламлы юллар белән тоташтырылачак. М-7 трассасында Нократ елгасы аша күпер эксплуатациягә тапшырылды. 

Республикабыз башкаласы өчен парковкаларның булмавы мөһим проблемага әверелә бара. Күрелә торган чараларның нәтиҗәсе юк дәрәҗәсендә. Киләчәктә торак йортларны да, эшлекле комплексларны да торгызу бер үк вакытта машина кую урыннары төзелешеннән башка алып барылырга тиеш түгел. 
Республиканың социаль-икътисадый үсеше тотрыклылыгы, аның инвестицион кызыксындыручанлыгы күп очракта хокук тәртибенең торышына, гражданнарның конституциячел хокукларын һәм ирекләрен тайпылышсыз саклауга, аларның мәнфәгатьләрен яклауга бәйле. Агымдагы елда Татарстан Республикасы буенча Эчке эшләр министрлыгы системасында кадрлар һәм оештыру ягыннан җитди үзгәрешләр булды, «Полиция турында» Федераль закон үз көченә керде. Бу үзгәрешләр безнең гражданнарның иминлек дәрәҗәсен күтәрергә тиеш. 

Коррупция республиканың инвестиция һәм эшлекле күркәмлеген үстерү юлында, гражданнарның хакимият органнарына ышанычын арттыруда элеккечә үк җитди киртә булып тора. 

Урыннардагы тикшерүләр хәзергә кадәр кайбер чиновникларның үз байлыкларын арттыру максатларында хезмәт урыннарыннан файдалануы фактларын, аларга бәйле эшкуарлык структураларына законсыз преференцияләрне бетереп булмавы турында сөйли. Мондый кешеләрнең урыны хакимияттә булырга тиеш түгел. 
Дәүләт хезмәтләре һәм социаль әһәмиятле хезмәтләр күрсәткәндә физик һәм юридик затларның хакимият органнары белән электрон мәгълүмати хезмәттәшлеге системасы коррупция чагылышларын сизелерлек киметүгә хезмәт итә. Бүген республикада яшәүчеләр өчен 30 дан артык дәүләт һәм социаль әһәмияте булган хезмәт электрон рәвештә - инфоматлар һәм Интернет-порталлар аша күрсәтелә, бу гариза бирүчеләрнең хакимият органнары һәм урындагы затлар белән багланышларын максималь киметергә мөмкинлек бирә. Вакыт һәм финанс чыгымнары сизелерлек кими.

Татарстанлылар арасында электрон хезмәтләргә ихтыяҗ көннән-көн арта. Бүген үк инде ай саен 1 миллионнан артык хезмәт интерактив рәвештә күрсәтелә. Мәгълүмат технологияләрен куллану гражданнарга тиешле сервис күрсәтүне тизләтә һәм яхшырта. 

2012 елның 1 июленнән башлап бер генә хакимият органы да хезмәтләрне кулланучыдан башка органнарда булган мәгълүматны соратып алырга тиеш түгел. Республикада мондый хезмәттәшлекнең регламентларын эшләргә һәм гамәлгә ашырырга кирәк. 

Шул ук вакытта хезмәтләр күрсәтүнең сыйфаты хезмәткәрләрнең квалификациясенә бәйле. Дәүләт һәм муниципаль хезмәткәрләрне яңадан әзерләү программалары аны күтәрүгә юнәлтелгән. 
Икътисадый үсеш иҗади атмосфера хөкем сөргән җирдә генә була - иҗади кешеләр шундый шартларда эшләргә һәм яшәргә тели, анда креатив идеяләр туа, яңа технологияләр булдырыла. Безнең максат - шундый шартлар тудыру. 

Бүген модернизация - ул техник инновацияләр генә түгел. Аның төп бурычлары заманча җәмгыять, заманча инфраструктура, замана кешесе булдыруда, халыкның, хакимият органнарының һәм бизнес-җәмәгатьчелекнең тырышлыкларын берләштерүдә. Болар безгә халыкара аренада көндәшлек итәргә, алдынгы илләр үсеше траекториясенә чыгарга мөмкинлек бирәчәк! 
Югары сыйфат, алдынгы технологияләр өлкәсендә көчле ыргылыш ясап, үзебезне дөнья күләмендә лаеклы тиңдәш итеп таныту - Татарстан киләчәгенең нигезе! 

Киләчәк өчен инде бүген үк көндәшлек итәргә кирәк!!! 

	
	Дәүләт Советының егерме икенче утырышы


15 сентябрьдә дүртенче чакырылыш ТР Дәүләт Советының егерме икенче утырышы эшләде.

Президиум депутатлар игътибарына 36 мәсьәлә тәкъдим итте. Алар арасында Татарстан Республикасы законнары проектлары, РФ субъектлары дәүләт хакимиятенең вәкиллекле органнары закон инициативалары һәм мөрәҗәгатьләре бар. Депутатларга берничә мәсьәлә буенча ТР Дәүләт Советы карарлары кабул итәргә туры киләчәк. 

Аерым алганда, депутатлар 2011 елга, 2012 һәм 2013 еллар план чорына бюджеты турында, 2011 елга, 2012 һәм 2013 еллар план чорына Мәҗбүри медицина иминияте фонды бюджеты турында законнарга кертелә торган төзәтмәләр һәм үзгәрешләрне тикшерәчәк. 

Шулай ук “Муниципаль районнар һәм шәһәр округлары җирле үзидарә органнарына Татарстан Республикасының торак-коммуналь хуҗалык өлкәсендәге дәүләт вәкаләтләрен бирү турында” ТР Законының 1 һәм 10 статьяларына үзгәрешләр кертү хакында”, “Гражданнарның торак хокукларын яклауны тәэмин итү турында” закон проектларын карау көтелә. 

Көн үзәгендә - “Татарстан Республикасы Җир кодексына үзгәрешләр кертү турында”, “Татарстан Республикасы территориясендә җиңел такси ярдәмендә халыкка транспорт хезмәте күрсәтүне оештыру турында” закон проектлары. 

Хөкүмәт сәгатендә “Татарстан Республикасы авыл хуҗалыгы комплексында кече һәм урта бизнес субъектларына дәүләт ярдәме турында” дигән мәсьәлә буенча фикер алышачаклар. 

Комитет рәисләре Марат Галиев “Татарстан Республикасы дәүләт мөлкәте белән идарә итү һәм эш итү турында" Татарстан Республикасы Законына үзгәрешләр кертү хакында" закон проектын, Валентина Липужина “Татарстан Республикасында муниципаль хезмәт вазыйфалары реестры турында" Татарстан Республикасы Законына һәм "Татарстан Республикасында муниципаль хезмәт вазыйфалары һәм Татарстан Республикасы дәүләт граждан хезмәте вазыйфалары нисбәте турында" Татарстан Республикасы Законының 2 статьясына үзгәрешләр кертү хакында" закон проектын көн тәртибенә өстәмә рәвештә кертүне сорап чыгыш ясадылар. 

«Мәрхәмәт» депутатлар берләшмәсе җитәкчесе Фәйрүзә Мостафина “Төрлесеннән” кысаларында яшь гаиләләрне торак белән тәэмин итү турында хөкүмәт мәгълүматын тыңларга тәкъдим итте. 

КПРФ фракциясе җитәкчесе Хафиз Миргалимов ике депутат таләбе барлыгын белдерде.
Дүртенче чакырылыш Татарстан Республикасы Дәүләт Советы егерме икенче утырышының көн тәртибе 38 мәсьәлә кертеп расланды.  

1. Татарстан Республикасы җәмәгать судьяларын сайлау турында. 
2. "2011 елга Татарстан Республикасы гомуми белем бирү учреждениеләрендә һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем, шулай ук өстәмә белем алуга гражданнарның хокукларына дәүләт гарантияләрен тәэмин итүгә финанс чыгымнары нормативларын раслау турында" Татарстан Республикасы Законына үзгәрешләр кертү хакында" 7301-4 номерлы Татарстан Республикасы законы проекты турында (I укылыш). 
3. "2012 елга Татарстан Республикасы гомуми белем бирү учреждениеләрендә һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем, шулай ук өстәмә белем алуга гражданнарның хокукларына дәүләт гарантияләрен тәэмин итүгә финанс чыгымнары нормативларын раслау турында" 7302-4 номерлы Татарстан Республикасы законы проекты турында (I укылыш). 
4. "Татарстан Республикасы дәүләт мөлкәте белән идарә итү һәм эш итү турында" Татарстан Республикасы Законына үзгәрешләр кертү хакында" 4304-4 номерлы Татарстан Республикасы законы проекты турында (I укылыш). 
5. "2011 елга, 2012 һәм 2013 еллар план чорына Татарстан Республикасы бюджеты турында" Татарстан Республикасы Законына үзгәрешләр кертү хакында" 3300-4 номерлы Татарстан Республикасы законы проекты турында (I укылыш). 
6. "2011 елга, 2012 һәм 2013 еллар план чорына Татарстан Республикасы Мәҗбүри медицина иминияте фонды бюджеты турында" Татарстан Республикасы Законына үзгәрешләр кертү хакында" 3299-4 номерлы Татарстан Республикасы законы проекты турында (I укылыш). 
7. "Татарстан Республикасы дәүләт бүләкләре турында" 1263-4 номерлы Татарстан Республикасы законы проекты хакында (III укылыш). 
8. "Гражданнарның торак хокукларын яклауны тәэмин итү турында" 4247-4 номерлы Татарстан Республикасы законы проекты хакында (III укылыш). 
9. "Муниципаль районнарның һәм шәһәр округларының җирле үзидарә органнарына торак-коммуналь хуҗалык өлкәсендә Татарстан Республикасы дәүләт вәкаләтләрен бирү турында" Татарстан Республикасы Законының 1 һәм 10 статьяларына үзгәрешләр кертү хакында" 4249-4 номерлы Татарстан Республикасы законы проекты турында (III укылыш). 
10. "Административ хокук бозулар турында Татарстан Республикасы кодексына үзгәрешләр кертү хакында" 2250-4 номерлы Татарстан Республикасы законы проекты турында (III укылыш). 
11. "Татарстан Республикасы Дәүләт Советы депутаты статусы турында" Татарстан Республикасы Законына үзгәрешләр кертү хакында" 1277-4 номерлы Татарстан Республикасы законы проекты турында (II укылыш). 
12. "Татарстан Республикасында җирле үзидарә турында" Татарстан Республикасы Законына үзгәрешләр кертү хакында" 1280-4 номерлы Татарстан Республикасы законы проекты турында (II укылыш). 
13. "Татарстан Республикасы Хисап палатасы турында" Татарстан Республикасы Законына үзгәрешләр кертү хакында" 3270-4 номерлы Татарстан Республикасы законы проекты турында (II укылыш). 
14. "Татарстан Республикасында инвестиция салым кредиты турында" 3275-4 номерлы Татарстан Республикасы законы проекты хакында (II укылыш). 
15. "Татарстан Республикасы территориясендә халыкка җиңел таксида транспорт хезмәте күрсәтүне оештыру турында" 4291-4 номерлы Татарстан Республикасы законы проекты хакында (II укылыш). 
16. "Татарстан Республикасы Җир кодексына үзгәрешләр кертү турында" 5284-4 номерлы Татарстан Республикасы законы проекты хакында (II укылыш). 
17. "Татарстан Республикасында ветеринария эше турында" Татарстан Республикасы Законына үзгәрешләр кертү хакында" 5283-4 номерлы Татарстан Республикасы законы проекты турында (II укылыш). 
18. "Татарстан Республикасы Гаилә кодексына үзгәрешләр кертү турында" 6266-4 номерлы Татарстан Республикасы законы проекты хакында (II укылыш). 
19. "Мәгариф турында" Татарстан Республикасы Законына үзгәрешләр кертү хакында" 7254-4 номерлы Татарстан Республикасы законы проекты турында (II укылыш). 
20. "Татарстан Республикасында музейлар һәм музей эше турында" Татарстан Республикасы Законына үзгәрешләр кертү хакында" 7264-4 номерлы Татарстан Республикасы законы проекты турында (II укылыш). 
21. "Татарстан Республикасының муниципаль норматив хокукый актлары регистры турында" Татарстан Республикасы Законына үзгәрешләр кертү хакында" 1288-4 номерлы Татарстан Республикасы законы проекты турында (I укылыш). 
22. "Сайлаулар һәм референдумнар турында Татарстан Республикасының аерым закон актларына үзгәрешләр кертү хакында" 1297-4 номерлы Татарстан Республикасы законы проекты турында (I укылыш). 
23. “Татарстан Республикасында муниципаль хезмәт вазыйфалары реестры турында" Татарстан Республикасы Законына һәм "Татарстан Республикасында муниципаль хезмәт вазыйфалары һәм Татарстан Республикасы дәүләт граждан хезмәте вазыйфалары нисбәте турында" Татарстан Республикасы Законының 2 статьясына үзгәрешләр кертү хакында" 1305-4 номерлы Татарстан Республикасы законы проекты турында (I укылыш). 
24. "Татарстан Республикасы территориясендә әзер продукция күләменең 15 проценттан артыграгы этил спирты булган алкоголь продукциясен ваклап сату вакытын чикләүне билгеләү турында" Татарстан Республикасы Законына үзгәрешләр кертү хакында" 2298-4 номерлы Татарстан Республикасы законы проекты турында (I укылыш). 
25. "Мәгълүмат, мәгълүмат технологияләре һәм мәгълүматны яклау турында" Федераль закон кабул ителүгә бәйле рәвештә Татарстан Республикасының аерым закон актларына үзгәрешләр кертү хакында" 4295-4 номерлы Татарстан Республикасы законы проекты турында (I укылыш). 
26. "Татарстан Республикасы дәүләт мөлкәтен хосусыйлаштыру турында" Татарстан Республикасы Законына үзгәрешләр кертү хакында" 4296-4 номерлы Татарстан Республикасы законы проекты турында (I укылыш). 
27. "Җир асты байлыклары турында" Татарстан Республикасы Законына үзгәрешләр кертү хакында" 5293-4 номерлы Татарстан Республикасы законы проекты турында (I чтение). 
28. "Татарстан Республикасы Экология кодексына үзгәрешләр кертү турында" 5294-4 номерлы Татарстан Республикасы законы проекты хакында (I укылыш). 
29. "2012 елга Татарстан Республикасында пенсиягә федераль социаль өстәмә күләмен билгеләү өчен пенсионерның яшәү минимумы күләмен билгеләү турында" 6292-4 номерлы Татарстан Республикасы законы проекты хакында (I укылыш). 
30. "Татарстан Республикасында гражданнарга түләүсез юридик ярдәм күрсәтү турында" 2245-4 номерлы Татарстан Республикасы законы проекты хакында. 
31. Татарстан Республикасы Дәүләт Советы Бюджет, салымнар һәм финанс комитетының 2009 елның мартыннан алып 2011 елның августына кадәр чордагы эше турында хисап. 
32. "Россия Федерациясендә халыкны эш белән тәэмин итү турында" Россия Федерациясе Законының 25 статьясына үзгәреш кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Татарстан Республикасы Дәүләт Советының закон чыгару инициативасы турында. 
33. Торак алу (төзү) һәм алардан файдалану өчен яшь гаиләләргә социаль түләүләр бирү кагыйдәләрен үзгәртү мәсьәләсе буенча Россия Федерациясе Региональ үсеш министры В.Ф. Басаргинга Карелия Республикасы Закон чыгару Собраниесе мөрәҗәгате турында. 
34. Россия Федерациясе буенча гомуми торак мәйданының бер квадрат метры хакы нормативы һәм Россия Федерациясе субъектлары буенча торакның гомуми мәйданының бер квадрат метрының уртача базар хакын билгеләү методикасына үзгәрешләр кертү мәсьәләсе буенча Россия Федерациясе Региональ үсеш министры В.Ф. Басаргинга Карелия Республикасы Закон чыгару Собраниесе мөрәҗәгате турында. 

35. "Россия Федерациясенең аерым закон актларына үзгәрешләр кертү турында" Федераль законның 9 статьясына үзгәреш кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Томск өлкәсе Закон чыгару Думасының закон чыгару инициативасы турында. 
36. "Россия Федерациясе Бюджет кодексына үзгәрешләр кертү турында" федераль закон проектын Россия Федерациясе Федераль Собраниесе Дәүләт Думасына кертү буенча Приморье крае Закон чыгару Собраниесенең закон чыгару инициативасы хакында. 
37. Хөкүмәт сәгате: "Татарстан Республикасы агросәнәгать комплексында кече һәм урта бизнес субъектларына дәүләт ярдәме чаралары турында". 
38. Төрлесеннән. 

Утырышны ТР Дәүләт Советы Рәисе Фәрит Мөхәммәтшин алып барды. Сессия эшендә ТР Премьер-министры Илдар Халиков катнашты. 
Көн тәртибенә чыгарылган мәсьәләләр турында фикер алыша башлаганчы, ТР Дәүләт Советы Рәисе Фәрит Мөхәммәтшин кыскача гына көзге сессиянең өстенлекле мәсьәләләренә тукталды. Моннан тыш, ул депутатларның игътибарын ТР Президенты Рөстәм Миңнехановның ТР Дәүләт Советына Юлламасында яңгыраткан нигезнамәләргә юнәлтте. 

Фәрит Мөхәммәтшин белдергәнчә, ТР Президенты Юлламасының муниципалитетларда, министрлыкларда һәм ведомстволарда, Дәүләт Советында җитди эшчәнлек предметы булырга тиеш.  Яңа законнар эшләү ихтималы да юк түгел. Төп максат – республика башлыгы 2012 елга  төрле дәрәҗәдәге дәүләт һәм муниципаль хакимият алдында куйган амбициоз бурычларны үтәү. 
Юлламаның нигезнамәләрен исәпкә алып, закон чыгаручыларга республиканың Социаль-икътисади үсеш программасы, 2012 ел бюджеты проектлары кебек документларны эшләүгә зур игътибар бирү сорала. Фәрит Мөхәммәтшин финанс документларын эшләгәндә депутатлардан Юлламада яңгыраган теләкләрне исәпкә алуны сорады.  
Дәүләт Советы утырышында депутатлар ТР Президенты Рөстәм Миңнеханов тарафыннан җәмәгать судьялары итеп сайлау өчен тәкъдим ителгән кандидатураларны хуплады. Аларны ТР Президенты Аппаратының Дәүләт-хокук идарәсе башлыгы Фәридә Волкова тәкъдим итте.  

ТР Дәүләт Советының 22 нче утырышында депутатлар тарафыннан “Татарстан Республикасының дәүләт бүләкләре турында” закон проекты тулаем кабул ителде.

Әлеге документта ТР дәүләт бүләкләре төшенчәсе тәгаенләнә. Бу төшенчә гражданнарның ТР һәм аның күпмилләтле халкы алдындагы казанышлары исемлеген киңәйтә. 

ТАССР, ТССР һәм Татарстан Республикасының хәзер гамәлдән чыккан бүләкләренә ия булганнар алга таба да барлык ташламалардан һәм социаль өстенлекләрдән файдаланачак.

Депутатлар караган закон проекты, яңадан расланганнарын да исәпкә алып, ТР дәүләт бүләкләре системасын һәм статусын билгели. Алар - “Татарстан Республикасы каршындагы казанышлар өчен” ордены, “Фидакарь хезмәт өчен”, “ТР җирле үзидарәне үстерүдәге казанышлар өчен”, “Ана даны-Материнская слава”, “Өч миллиард тонна Татарстан нефтен чыгару уңаеннан” медальләре. 

Моннан тыш, документта Татарстан Республикасының 44 мактаулы исеме раслана.

“Гражданнарның торак хокукларын яклау турында” закон проекты тулаем кабул ителде. Идарәче компанияләрнең эшчәнлеген җайга салучы һәм торак-коммуналь хуҗалык өлкәсендә “уен кагыйдәләрен” билгеләүче закон проекты бик күп бәхәсләр тудырды, алар хәтта документны икенче укылышта кабул иткәннән соң, парламент каникулларында да туктап тормады. 
"Муниципаль районнарның һәм шәһәр округларының җирле үзидарә органнарына торак-коммуналь хуҗалык өлкәсендә Татарстан Республикасы дәүләт вәкаләтләрен бирү турында" Татарстан Республикасы Законының 1 һәм 10 статьяларына үзгәрешләр кертү хакында" законы һәм аның белән бәйле рәвештә "Административ хокук бозулар турында Татарстан Республикасы кодексына үзгәрешләр кертү хакында" законы проектлары тулаем кабул ителде. 
Депутатлар икенче укылышта “Татарстан Республикасы Дәүләт Советы депутаты статусы турында” Татарстан Республикасы Законына үзгәрешләр кертү хакында” закон проектын кабул итте. 
Ул “Россия Федерациясе субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары хакында” Федераль законга үзгәрешләр кертү турында”гы Федераль закон кабул ителүгә бәйле рәвештә әзерләнгән. Федераль закондагы үзгәрешләр, барыннан да элек, илдә күппартиялелекне үстерүгә юнәлдерелгән сәяси төзелеш процессы белән бәйле.

Депутатлар “Татарстан Республикасында җирле үзидарә турында” Татарстан Республикасы Законына үзгәрешләр кертү хакында” закон проектын икенче укылышта кабул итте. 

Әлеге документ республика законнарын федераль законнарга тәңгәлләштерү, шулай ук муниципаль берәмлекләрнең вәкиллекле органнарында фракцияләр эшчәнлеген тәртипкә салу максатыннан эшләнгән. 

ТР Дәүләт Советының Дәүләт корылышы һәм җирле үзидарә комитеты рәисе Валентина Липужина аңлатып үткәнчә, моннан тыш, “Татарстан Республикасында җирле үзидарә турында” Законның 15, 16 һәм 17 статьяларына үзгәрешләр кертелә. Алар нигезендә җирлек, муниципаль район һәм шәһәр округының җирле әһәмияттәге мәсьәләләрнең исемлеге киңәя. Муниципаль берәмлекләргә “төзелеш өчен рөхсәт” бирү процедурасын камилләштерү өлкәсендә, юл хәрәкәте иминлеген тәэмин итү һәм автомобиль юлларының сакланышына күзәтчелек итү өлкәсендә,  участок полициясенә бүлмәләр бирү, муниципаль лотереяләр уздыруга муниципаль күзәтчелек итү өлкәсендә, шулай ук аерым икътисадый зона территориясендә муниципаль контроль өлкәсендә вәкаләтләр бирелә. 
Депутатлар тарафыннан “Татарстан Республикасы территориясендә халыкка җиңел таксида транспорт хезмәте күрсәтүне оештыру турында” закон проекты икенче укылышта һәм тулаем кабул ителде. 
“7 июльдә Дәүләт Советы сессиясендә әлеге документ күпсанлы искәрмәләр белән кабул ителде, гадел тәнкыйтькә дучар булды, - дип искә төшерде Дәүләт Советының Икътисад, инвестицияләр һәм эшкуарлык комитеты рәисе Марат Галиев. – Шуңа күрә бу документ белән эшләү парламент каникулларында да тукталмады. Хөкүмәт әгъзалары һәм Казан мэриясе, такси белән шөгыльләнүче оешмалар һәм колл-үзәкләр җитәкчеләре белән очраштык, киң җәмәгатьчелек катнашында фикер алышулар уздырылды”. 
Закон проектына карата кергән төзәтмәләрне исәпкә алып, хәзер закон проектын “Татарстан Республикасы территориясендә җиңел таксида пассажирларны йөртү һәм багажны ташу турында” дип атарга тәкъдим ителә.

Федераль закон кабул ителү нәтиҗәсендә эшләнгән, җиңел такси ярдәмендә халыкка транспорт хезмәте күрсәтүне оештыру белән бәйле мөнәсәбәтләрне җайга салу максатыннан әзерләнгән закон проекты юл хәрәкәте иминлеген тәэмин итү, пассажирларның уңайлылыгы өчен шартлар тудыру, транспорт хезмәтләре базарында көндәшлекне булдыруны күз алдында тота.
Әлеге закон проектын гамәлгә 2013 елның 1 гыйнвареннан кертергә тәкъдим ителә. Бу такси хезмәте белән шөгыльләнүчеләрнең яңа тәртипләргә акрынлап әзерләнүе (мәсәлән, машиналарны бер төскә буяту) өчен кирәк. Ә административ җаваплылыкка тарту өлешендә закон үз көченә 2012 елның 1 гыйнвареннан ук керә. 
Утырышта ТР буенча Эчке эшләр министрлыгының ЮХИДИ башлыгы Рифкать Миңнеханов та кабул закон проектына карата үз фикерен белдерде. “Безнең бурыч – пассажирлар ташу белән шөгыльләнүчеләрне ачыклау, бу мәсьәләдә проблемалар туып тора, - диде ул. – Такси турындагы беренче закон юлларда тәртип урнаштыруның икенче өлешенә чыгарга мөмкинлек тудырачак - пассажирлар ташу белән шөгыльләнүче хосусый затларны турында аерым закон кабул итәргә форсат бирәчәк, дип саныйм”.  

ТР Дәүләт Советы Рәисе Фәрит Мөхәммәтшин, фикер алышуларны йомгаклап, әлеге закон проектының такси хезмәте күрсәтү культурасын яхшыртуда һәм гражданнарның иминлеген тәэмин итүне яңа баскычка күтәрүдә беренче адым булуын билгеләп үтте.

Дәүләт Советы “Татарстан Республикасы Җир кодексына үзгәрешләр кертү турында” закон проектын икенче укылышта кабул итте. Парламентарийлар закон проектын тулаем карарга ниятләгән иде. Әмма Экология, табигатьтән файдалану һәм аграр мәсьәләләр комитеты рәисе урынбасары Илсур Сафиуллин әле кайбер сораулар калганлыгын билгеләп үтте. 
Торак йорт яисә дача төзү өчен, бушлай җир кишәрлекләре Татарстанда бер үк яшәү урыны буенча теркәлгән яки бергә яшәүче, җир кишәрлеге сорап гариза биргән вакытка унсигез яше тулмаган  3 яки аннан да күбрәк  баласы (моңа үги уллары, кызлары, шулай ук уллыкка (кызлыкка) тәрбиягә һәм опекага алган балалар да керә) булган РФ гражданнарына  (күпбалалы гаиләләргә) бирелә. Әгәр бу гаилә яши торган йорт – аларның үз милкендә, йорт урнашкан җир башка төрле милектә булса, бу гаилә аны үз милке итеп рәсмиләштерә ала. 
Җир кишәрлекләре исемлекләре, гражданнарның ихтыяҗларын исәпкә алып, күчемсез мөлкәтнең дәүләт кадастры белешмәләре нигезендә ТР муниципаль районнары һәм шәһәр округларының җирле үзидарә органнары тарафыннан билгеләнә. 
Җир кишәрлекләре, гражданнарны исемлекләргә керткәннән соң, бер елдан да соңга калмыйча, чират буенча бирелергә тиеш.  
ТР Дәүләт Советы Рәисе Фәрит Мөхәммәтшин әлеге законны тормышка ашыруның катлаулы булуын билгеләп үтте. Чөнки бөтен гаиләләр дә җир кишәрлеген үзәктәнрәк алырга тели, шулай ук республиканың төрле төбәгендә җир бәяләре төрлечә.

“Сайлаулар һәм референдумнар турында Татарстан Республикасының аерым закон актларына үзгәрешләр кертү хакында” закон проекты беренче укылышта кабул ителде.
Аерым алганда, закон проекты белән сәяси партияләр (аның сәяси бүлеге яки башка структур подразделениеләр) тарафыннан сайлау комиссиясенә кандидатларны һәм кандидатлар исемлекләрен тәкъдим иткәндә кирәк булган документларның исемлеге тәгаенләнә. Кандидатлар исемлекләрен тәкъдим иткәндә сәяси партия уставының күчермәсен бирү соралмый. Чөнки ул башкарма хакимиятнең РФ Үзәк сайлау комиссиясенә сәяси партияләрне теркәү өлкәсендә эшләүгә вәкаләтле федераль органы (РФ Юстиция министрлыгы) тарафыннан сәяси партия уставы дәүләт теркәве узганнан яки ул үзгәрешләр кичергәннән соң, биш көн дәвамында кертелә. 
Республика парламенты утырышында шулай ук “Муниципаль норматив хокукый актлар регистры турында” Татарстан Республикасы Законына үзгәрешләр кертү хакында” закон проекты беренче укылышта каралды һәм кабул ителде. Әлеге закон проектында ТР Законының 4 статьясын муниципаль норматив хокукый актларны РФ һәм ТР Конституцияләренә, шулай ук муниципаль берәмлек уставына туры килүенә юридик экспертиза үткәрү турындагы нигезнамә белән тулыландыру каралган. 

Әлеге мәсьәлә буенча чыгыш ясаган ТР Юстиция министры Мидхәт Корманов юридик экспертиза үткәрү өчен өстәмә финанс чыгымнары һәм кадрлар ресурслары бүлеп бирүнең кирәк булмавын әйтте. 
Депутатлар мәгарифкә каралган финанс чыгымнары нормативларына үзгәрешләр кертүгә кагылышлы ике закон проектын карады. Аның берсе бу нормативларны - 2011 елга, икенчесе 2012 елга арттыруны күз алдында тота.  
"2011 елга Татарстан Республикасы гомуми белем бирү учреждениеләрендә һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем, шулай ук өстәмә белем алуга гражданнарның хокукларына дәүләт гарантияләрен тәэмин итүгә финанс чыгымнары нормативларын раслау турында" Татарстан Республикасы Законына үзгәрешләр кертү хакында" закон проекты фикер алышу нәтиҗәсендә тулаем кабул ителде. Закон проектын эшләүчеләр (ТР Министрлар Кабинеты карамагындагы Икътисадый һәм социаль тикшеренүләр үзәге) хөкүмәтнең 2011 елның 1 сентябреннән укытучыларның хезмәт хакын 30 процентка арттыруны һәм башлангыч сыйныфларда укытучы эше өчен сәгатьләр нормасы үзгәрүне (20 сәгатьтән 18 сәгатькә) исәпкә алган. 

2012 елда финанс нормативларын үзгәртүгә кагылышлы моңа охшаш закон беренче укылышта кабул ителде. Закон проектының параметрлары 2012 елга иминият кертемнәре күләме артуны (30,2 процент) исәпкә алып саналган һәм белем алу баскычларына (гомум башлангыч, төп урта, гомум урта (тулы),  юнәлешләренә (гуманитар, табигый фәнни, агротехник, техник һәм башка профильләр), нинди территориядә урнашуына (шәһәр яки авыл җирлеге), уку йорты төре һәм тормышка ашырыла торган программаларга бәйле рәвештә дифференциацияләнгән. 

 “Хөкүмәт сәгате” кысаларында ТР Премьер-министры урынбасары – Авыл хуҗалыгы һәм азык-төлек министры Марат Әхмәтов депутатларга ТР авыл хуҗалыгы тармагында кече һәм урта бизнес субъектларына дәүләт ярдәме күрсәтү чаралары турында мәгълүмат бирде һәм күп санлы сорауларга җавап бирде. 

Министр сүзләренә караганда, хәзерге вакытта авыл җирлегендә якынча 1 млн. татарстанлы яши. Аларның яртысы – хезмәт яшендә. Шул ук вакытта соңгы 20 ел эчендә авыл хуҗалыгы оешмаларында эшләүчеләрнең саны 4 тапкыр кимегән: хәзерге вакытта 90 меңнән кимрәк кеше көч куя. Министр ассызыклап үткәнчә, шуңа күрә шәхси хуҗалыкларда, фермер хуҗалыкларында һәм башка төрле эшкуарлык объектларындагы мәшгульлек гаилә кереме чыганаклары булып тора. 

Хәзерге вакытта 318 шәхси хуҗалык һәм 14 меңнән артык крестьян фермер хуҗалыклары 60 млрд. сумлык авыл хуҗалыгы продукциясе җитештерә. 2015 елга аны 100 млрд. сумга җиткерү көтелә. Республикада шул максатларда авыл хуҗалыгына ярдәм күрсәтү буенча дәүләт программасы тормышка ашырыла. Авылда кече һәм урта бизнес объектларын материаль кызыксындыру берничә юнәлештә алып барыла. 
14,6 млрд. сумлык ташламалы кредитлар 70 мең гаиләгә бирелгән.  Бу елда гына әлеге кредиттан 14 мең гаилә файдаланган. Әлеге кредитка 100 мең баш терлек, 10 мең берәмлек техника сатып алынган, меңләгән терлекчелек объектлары төзелгән һәм төзекләндерелгән. 

Шулай ук авыл хуҗалыгы эшкуарлары, аренда хакы түләүләре, натуралата түләү, турыдан-туры сату аша, терлек һәм кошлар өчен терлек азыгы, җим белән тәэмин ителгән.  Моннан тыш, корылык нәтиҗәләрен киметү өчен, кышлыкта республика бюджетыннан шәхси хуҗалыктагы һәр сыер өчен 6 мең сум акча (барлыгы 769 млн. сум) бүлеп бирелгән. Җәйлектә шәхси хуҗалыклар һәр сыер өчен федераль бюджеттан 850 сум акча алды. 
29 меңнән артык кешегә 1,7 млрд сумга субсидия бирелгән, бу акчага 60 мең баш терлек алынган, өстәмә 3 меңнән артык яңа эш урыны булдырылган.”Заманча югары технологияле гаилә фермаларын үстерү буенча президент программасын үтәп, без шундый 300 гаилә фермасы төзедек”, - диде Марат Әхмәтов. Аларның санын якындагы 2-3 елда 1 меңгә җиткерү күз алдында тотыла. Программада катнашучыларга 8 елга кадәр ташламалы кредитлар, ярта бәясенә технология җиһазлары, килограммын 40 сумнан терлек сатып алу өчен субсидияләр бирелә. 

ТР Инвестицион үсеш агентлыгы белән берлектә “Лизинг-грант” программасы тормышка ашырыла. Ул техника һәм җиһазлар сатып алганда бәянең 45 процентын каплый. Ике ел эчендә 438 млн сумлык 830 грант бирелгән. 
Республика авыл хезмәтчәннәренә үзләре җитештергән продукцияне урнаштыруда ярдәм күрсәтә. Моның белән ике йөзгә якын кооператив һәм эшкуар шөгыльләнә. Сату-алу эшләрен киңәйтеп җибәрү максатыннан, Казанда авыл хуҗалыгы паркы төзелә. Тагын җиде мәйданчык районнардагы кулланучылар оешмалары базаларында булдырыла. 9 сентябрьдә республикада махсус фермер базары эшли башлады. 24 сентябрьдән шәһәрнең барлык базарларында ярминкәләр башланды. 
Министр билгеләп үткәнчә, шул ук вакытта авыл җирлегендә бик күп кулланылмаган резервлар кала. Алар республиканың бөтен авыл хуҗалыгы тармагын гына түгел, кече һәм урта крестьян эшкуарлык үсешен сизелерлек арттыра алыр иде. 

Бюджет, салымнар һәм финанслар комитеты ТР Дәүләт Советына 2009 елның мартыннан 2011 елның августына кадәрге эшчәнлеге турында мәгълүматны тәкъдим итте. Әлеге мәсьәлә буенча комитет рәисе Морат Гаделшин чыгыш ясады.  

Комитет хисап чорында 46 утырыш үткәргән, аларда 209 мәсьәлә, шул исәптән, республиканың 56 закон проекты, 38 федераль закон проекты, РФ субъектларының 10 закон чыгару инициативасы һәм 3 мөрәҗәгате, ТР Прокурорының ике протесты каралган. 

Закон проектларын икенче укылышка әзерләгәндә 601 төзәтмә кертелгән. Комитет тарафыннан республика бюджеты проектын кару буенча ике тапкыр парламент тыңлаулары уздырылган. ТР Бюджет кодексын камилләштерү буенча эш алып барыла. 

Комитетның төп бурычы – ТР бюджеты һәм Мәҗбүри медицина иминияте фонды бюджеты чараларын нәтиҗәле файдалануга, вакытында тотылуга күзәтчелек системасын үстерү һәм ныгыту. Әлеге бурычны тормышка ашыру өчен, комитет ел саен ТР Хисап палатасы эшчәнлеге турында хисапларны тыңлый. Бу елларда комитет тарафыннан 2007-2008 елларда ятим һәм караучысыз калган балаланы торак белән тәэмин итү, 2008-2009 елларда яшь гаиләләрне торак белән тәэмин итү буенча чараларны тормышка ашыру, Бөек Ватан сугышында Җиңүнең 65 еллыгын бәйрәм итү өчен бүленгән ТР бюджеты чараларын максатчан куллануга кагылышлы мәсьәләләр өйрәнелгән. Шулай ук ТР үзәк Сайлау комиссиясе хисаплары да каралган. 
Комитет икътисадның төп тармакларына ярдәм итәргә, кризис нәтиҗәләрен йомшартырга, республикага инвесторларны җәлеп итү өчен уңай инвестицион климат тудырырга мөмкинлек бирә торган закон проектларын караган һәм кабул итәргә тәкъдим иткән. 
Комитетта гражданнардан кергән 48 шикаять каралган. Республика оешмаларыннан килгән күпчелек сорауларга консультация характерындагы җаваплар юлланган. Шулай ук хисап чорында сайлау округларында да зур эш алып барылган. 
Утырышта депутатлар тарафыннан “2011 елга, 2012 һәм 2013 еллар план чорына Татарстан Республикасы бюджеты турында” ТР Законына үзгәрешләр кертү хакында” закон проекты тулаем кабул ителде. Фикер  алышуда депутатлар  Альберт Бикмуллин, Артем Прокофьев, Василий Логинов, Илсур Сафиуллин, Разил Вәлиев, Светлана Захарова һәм Татьяна Водопьянова катнашты. 

Закон проекты белән республика бюджетының керем өлешен 11 млрд. 131,1 млн. сумга (31,3 проценты – федераль бюджеттан килгән акча) арттырырга тәкъдим ителә. 

ТР Мәҗбүри медицина иминияте фонды бюджетына да үзгәрешләр кертергә тәкъдим ителә. Моңа кагылышлы “2011 елга, 2012 һәм 2013 еллар план чорына Татарстан Республикасының Мәҗбүри медицина иминияте фонды бюджеты турында” ТР Законына үзгәрешләр кертү хакында” закон проекты белән ТР Мәҗбүри медицина иминияте фонды директоры Алсу Мифтахова таныштырды.

ТР Дәүләт Советының 22 нче утырышында депутатлар “Татарстан Республикасында муниципаль хезмәт вазыйфалары реестры турында” ТР Законына һәм “Татарстан Республикасында муниципаль хезмәт вазыйфалары һәм Татарстан Республикасы дәүләт граждан хезмәт вазыйфалары нисбәте турында” ТР Законының 2 статьясына үзгәрешләр кертү хакында” закон проектын тулаем кабул итте.

Әлеге закон проекты парламентка депутатлар Лилия Маврина һәм Николай Рыбушкин тарафыннан кертелгән.

Дәүләт Советы депутатлары, әлеге закон турында фикер алышып, мәсьәләгә үз карашын белдерде. Депутат Хафиз Миргалимов сүзләренә караганда, аерым статуслы префектура төзү Казан хакимиятләре вәкаләтләренә карый һәм республика законнарына үзгәрешләр кертүне таләп итми.

ТР Дәүләт Советының Дәүләт корылышы һәм җирле үзидарә комитеты рәисе Валентина Липужина һәм депутат Наил Хөснетдинов фикеренчә, Казанның соңгы елларда зур югалтуларга дучар булган тарихи-архитектура мирасын саклау турындагы мәсьәлә депутатларның аерым игътибарын таләп итә.

ТР Дәүләт Советы Рәисе Фәрит Мөхәммәтшин, фикер алышуларга нәтиҗә ясап, “Казан кебек мегаполисларда идарә итүгә бәйле карарларны кабул итү җиңел эш түгел”, дип билгеләп үтте.

ТР Дәүләт Советы депутатлары әлеге закон проектын тулаем кабул итү өчен тавыш бирде.
Утырышта ТР Дәүләт Советының «Россия Федерациясендә халыкның мәшгульлеге турында” Россия Федерациясе Законының 25 статьясына үзгәрешләр кертү хакында” закон проектын РФ Дәүләт Думасына кертү буенча закон инициативасы кабул ителде. 

15 сентябрьдә  дүртенче чакырылыш ТР Дәүләт Советының егерме икенче утырышында түбәндәге документлар кабул ителде:

Закон проектлары 

Беренче укылышта: 

• "2012 елга Татарстан Республикасы гомуми белем бирү учреждениеләрендә һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем, шулай ук өстәмә белем алуга гражданнарның хокукларына дәүләт гарантияләрен тәэмин итүгә финанс чыгымнары нормативларын раслау турында" 7302-4 номерлы Татарстан Республикасы законы проекты.
•  "Татарстан Республикасының муниципаль норматив хокукый актлары регистры турында" Татарстан Республикасы Законына үзгәрешләр кертү хакында" 1288-4 номерлы Татарстан Республикасы законы проекты.
• "Сайлаулар һәм референдумнар турында Татарстан Республикасының аерым закон актларына үзгәрешләр кертү хакында" 1297-4 номерлы Татарстан Республикасы законы проекты.
• "Җир асты байлыклары турында" Татарстан Республикасы Законына үзгәрешләр кертү хакында" 5293-4 номерлы Татарстан Республикасы законы проекты.
• "Татарстан Республикасы Экология кодексына үзгәрешләр кертү турында" 5294-4 номерлы Татарстан Республикасы законы проекты.
• "2012 елга Татарстан Республикасында пенсиягә федераль социаль өстәмә күләмен билгеләү өчен пенсионерның яшәү минимумы күләмен билгеләү турында" 6292-4 номерлы Татарстан Республикасы законы проекты.
Икенче укылышта: 

• "Татарстан Республикасы Дәүләт Советы депутаты статусы турында" Татарстан Республикасы Законына үзгәрешләр кертү хакында" 1277-4 номерлы Татарстан Республикасы законы проекты. 

• "Татарстан Республикасында җирле үзидарә турында" Татарстан Республикасы Законына үзгәрешләр кертү хакында" 1280-4 номерлы Татарстан Республикасы законы проекты. 

• "Татарстан Республикасы Җир кодексына үзгәрешләр кертү турында" 5284-4 номерлы Татарстан Республикасы законы проекты. 

• "Татарстан Республикасында ветеринария эше турында" Татарстан Республикасы Законына үзгәрешләр кертү хакында" 5283-4 номерлы Татарстан Республикасы законы проекты.
• "Мәгариф турында" Татарстан Республикасы Законына үзгәрешләр кертү хакында" 7254-4 номерлы Татарстан Республикасы законы проекты. 

Тулаем: 

• "2011 елга Татарстан Республикасы гомуми белем бирү учреждениеләрендә һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем, шулай ук өстәмә белем алуга гражданнарның хокукларына дәүләт гарантияләрен тәэмин итүгә финанс чыгымнары нормативларын раслау турында" Татарстан Республикасы Законына үзгәрешләр кертү хакында" 7301-4 номерлы Татарстан Республикасы законы проекты. 

• "Татарстан Республикасы дәүләт мөлкәте белән идарә итү һәм эш итү турында" Татарстан Республикасы Законына үзгәрешләр кертү хакында" 4304-4 номерлы Татарстан Республикасы законы проекты. 

• "2011 елга, 2012 һәм 2013 еллар план чорына Татарстан Республикасы бюджеты турында" Татарстан Республикасы Законына үзгәрешләр кертү хакында" 3300-4 номерлы Татарстан Республикасы законы проекты. 

• "2011 елга, 2012 һәм 2013 еллар план чорына Татарстан Республикасы Мәҗбүри медицина иминияте фонды бюджеты турында" Татарстан Республикасы Законына үзгәрешләр кертү хакында" 3299-4 номерлы Татарстан Республикасы законы проекты.
• "Татарстан Республикасы дәүләт бүләкләре турында" 1263-4 номерлы Татарстан Республикасы законы проекты. 

• "Гражданнарның торак хокукларын яклауны тәэмин итү турында" 4247-4 номерлы Татарстан Республикасы законы проекты. 

• "Муниципаль районнарның һәм шәһәр округларының җирле үзидарә органнарына торак-коммуналь хуҗалык өлкәсендә Татарстан Республикасы дәүләт вәкаләтләрен бирү турында" Татарстан Республикасы Законының 1 һәм 10 статьяларына үзгәрешләр кертү хакында" 4249-4 номерлы Татарстан Республикасы законы проекты. 

• "Административ хокук бозулар турында Татарстан Республикасы кодексына үзгәрешләр кертү хакында" 2250-4 номерлы Татарстан Республикасы законы проекты. 

• "Татарстан Республикасы Хисап палатасы турында" Татарстан Республикасы Законына үзгәрешләр кертү хакында" 3270-4 номерлы Татарстан Республикасы законы проекты. 
• "Татарстан Республикасында инвестиция салым кредиты турында" 3275-4 номерлы Татарстан Республикасы законы проекты. 

• "Татарстан Республикасы территориясендә халыкка җиңел таксида транспорт хезмәте күрсәтүне оештыру турында" 4291-4 номерлы Татарстан Республикасы законы проекты.
• "Татарстан Республикасы Гаилә кодексына үзгәрешләр кертү турында" 6266-4 номерлы Татарстан Республикасы законы проекты. 

• "Татарстан Республикасында музейлар һәм музей эше турында" Татарстан Республикасы Законына үзгәрешләр кертү хакында" 7264-4 номерлы Татарстан Республикасы законы проекты. 
• «Татарстан Республикасында муниципаль хезмәт вазыйфалары реестры турында" Татарстан Республикасы Законына һәм "Татарстан Республикасында муниципаль хезмәт вазыйфалары һәм Татарстан Республикасы дәүләт граждан хезмәте вазыйфалары нисбәте турында" Татарстан Республикасы Законының 2 статьясына үзгәрешләр кертү хакында" 1305-4 номерлы Татарстан Республикасы законы проекты.

• "Татарстан Республикасы территориясендә әзер продукция күләменең 15 проценттан артыграгы этил спирты булган алкоголь продукциясен ваклап сату вакытын чикләүне билгеләү турында" Татарстан Республикасы Законына үзгәрешләр кертү хакында" 2298-4 номерлы Татарстан Республикасы законы проекты. 

• "Мәгълүмат, мәгълүмат технологияләре һәм мәгълүматны яклау турында" Федераль закон кабул ителүгә бәйле рәвештә Татарстан Республикасының аерым закон актларына үзгәрешләр кертү хакында" 4295-4 номерлы Татарстан Республикасы законы проекты. 

• "Татарстан Республикасы дәүләт мөлкәтен хосусыйлаштыру турында" Татарстан Республикасы Законына үзгәрешләр кертү хакында" 4296-4 номерлы Татарстан Республикасы законы проекты. 

Карарлар: 

• Татарстан Республикасы җәмәгать судьяларын сайлау турында. 

• «Татарстан Республикасында гражданнарга түләүсез юридик хезмәт күрсәтү турында» 2245-4 номерлы Татарстан Республикасы законы проекты хакында (карау вакытын озайту). 
• Татарстан Республикасы Дәүләт Советы Бюджет, салымнар һәм финанс комитетының 2009 елның мартыннан алып 2011 елның августына кадәр чордагы эше турында хисап. 

• "Россия Федерациясендә халыкны эш белән тәэмин итү турында" Россия Федерациясе Законының 25 статьясына үзгәреш кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Татарстан Республикасы Дәүләт Советының закон чыгару инициативасы турында. 

• Торак алу (төзү) һәм алардан файдалану өчен яшь гаиләләргә социаль түләүләр бирү кагыйдәләрен үзгәртү мәсьәләсе буенча Россия Федерациясе Региональ үсеш министры В.Ф. Басаргинга Карелия Республикасы Закон чыгару Собраниесе мөрәҗәгате турында. 
• Россия Федерациясе буенча гомуми торак мәйданының бер квадрат метры хакы нормативы һәм Россия Федерациясе субъектлары буенча торакның гомуми мәйданының бер квадрат метрының уртача базар хакын билгеләү методикасына үзгәрешләр кертү мәсьәләсе буенча Россия Федерациясе Региональ үсеш министры В.Ф. Басаргинга Карелия Республикасы Закон чыгару Собраниесе мөрәҗәгате турында. 

"Россия Федерациясенең аерым закон актларына үзгәрешләр кертү турында" Федераль законның 9 статьясына үзгәреш кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Томск өлкәсе Закон чыгару Думасының закон чыгару инициативасы турында. 
• "Россия Федерациясе Бюджет кодексына үзгәрешләр кертү турында" федераль закон проектын Россия Федерациясе Федераль Собраниесе Дәүләт Думасына кертү буенча Приморье крае Закон чыгару Собраниесенең закон чыгару инициативасы хакында. 
	
	                  Депутат берләшмәләрендә


 ▓  10 сентябрьдә  Казанда, ТР Фәннәр академиясендә “Бердәм Россия” партиясе Татарстан төбәк бүлегенең XVIII конференциясе икенче этабы узды. Конференциядә Татарстан Президенты Рөстәм Миңнеханов, республика Премьер-министры Илдар Халиков һәм башка рәсми затлар катнашты.

 Татарстан “бердәмроссиялеләре” гомумхалык якынча тавыш бирүенә нәтиҗә ясады, РФ Дәүләт Думасына депутатлар сайлауга әзерлек белән бәйле мәсьәләләр буенча фикер алышты. Конференцияне “Бердәм Россия” Бөтенроссия сәяси партиясе Татарстан төбәк бүлегенең төбәк сәяси советы секретаре, ТР Дәүләт Советы Рәисе Фәрит Мөхәммәтшин ачты.
Бу сайлау кампаниясенең үзенчәлеге партия лидеры Владимир Путин инициативасы буенча Гомумроссия халык фронтын ачудан гыйбарәт. “Татарстанлылар әлеге тәкъдимне хуплады”, - диде Татарстан парламенты башлыгы.

Фәрит Мөхәммәтшин үз чыгышында Татарстанда якынча тавыш бирү процедурасы актив узды, дип белдерде. Республикада праймериз процедурасын 100 дән артык кеше узды.

Конференциядә “Халык бюджеты”, “Халык программасы” проектларын гамәлгә ашыру барышы һәм “Бердәм Россия” партиясенең сайлау алды программасына тәкъдимнәр буенча фикерләштеләр. Шулай ук конференция барышында Рөстәм Миңнеханов ТР муниципаль берәмлекләре социаль проектлары конкурсы җиңүчеләре, дипломантлары һәм лауреатларын бүләкләде.

Казанда “Бердәм Россия” Бөтенроссия сәяси партиясе Татарстан төбәк бүлегенең XVIII конференциясе икенче этабында “Бердәм Россия” партиясе XII съездына делегатлар сайладылар.

Исемлектә барлыгы 27 кеше, алар арасында ТР Президенты Рөстәм Миңнеханов, РФ Федераль Җыены Дәүләт Думасына ТРдан депутатлар Ирек Богуславский, Илдар Гыйльметдинов, Алина Кабаева, Фатих Сибагатуллин, Казан мэры Илсур Метшин һ.б бар. Моннан тыш, партия уставы буенча, партиянең Югары советы рәистәше Минтимер Шәймиев һәм партиянең Генераль советы әгъзасы Фәрит Мөхәммәтшин съезд делегатлары булып бара.
▓  14 сентябрьдә ТР Дәүләт Советында КПРФ фракциясенең утырышы узды. Фракция утырышына, парламент депутатларыннан тыш, Казан шәһәр Думасы депутатлары да чакырылган иде. 
Фракция утырышын ачып, берләшмә җитәкчесе Хафиз Миргалимов депутатларның игътибарын РФ Дәүләт Думасы депутатларын сайлау белән бәйле сәяси моментның кискенлегенә юнәлтте. КПРФның Татарстан бүлегенең беренче секретаре, оешмадагы таркалуны җиңеп чыгып, Татарстан коммунистларының алга куелган максатларга ирешә алачагына ышаныч белдерде. 
Аннан соң депутатлар алтынчы чакырылыш ТР Дәүләт Советының егерме икенче утырышы көн тәртибенә кертелгән мәсьәләләр турында фикер алышты. Депутатлар Иван Кострин һәм Альберт Бикмуллин республика бюджетына һәм Мәҗбүри медицина иминияте бюджетына үзгәрешләр кертү мәсьәләләре буенча фракциянең позициясен белдерде. Шулай ук таксида пассажирлар йөртүне оештыру турындагы закон проектына карата үз фикерен яңгыратты.
▓  24 сентябрь. 6 нчы чакырылыш Дәүләт Думасына депутатлыкка кандидатлар федераль исемлегенә Татарстаннан 18 кеше керде. Татарстан “бердәмроссиялеләре” лидеры, ТР Дәүләт Советы Рәисе Фәрит Мөхәммәтшин “Бердәм Россия” партиясенең XII съезды тәмамланганнан соң журналистларга әнә шул хакта хәбәр итте. Аның сүзләренә караганда, исемлеккә партиянең Югары советы тарафыннан тәкъдим ителгән бер яңа вәкил керде. Ул – Россия Бәйсез һөнәр берлекләре федерациясе вәкиле Александр Сидякин. 

Исемлекнең башында Татарстан Президенты Рөстәм Миңнеханов, ТР Дәүләт Советы Рәисе Фәрит Мөхәммәтшин, Дәүләт Думасы Рәисенең беренче урынбасары Олег Морозов тора. Татарстан парламенты башлыгы биргән мәгълүматка караганда, исемлеккә Дәүләт Думасына Татарстаннан сайланган 14 депутатның алтысы кергән. Алар - Олег Морозов, Алина Кабаева, Илдар Гыйльметдинов, Ирек Богуславский, Айрат Хәйруллин һәм Фатыйх Сибагатуллин. “14 депутатның алтысы съездда хупланды һәм Татарстаннан күрсәтелүче депутатлыкка кандидатлар исемлегенә кертелде”, - дип ассызыклады Фәрит Мөхәммәтшин. 

Татарстаннан күрсәтелүче депутатлыкка кандидатлар исемлегенә шулай ук Әлфия Когогина (“КамАЗ” ААҖнең лизинг һәм продукция сатуны үстерү буенча директоры), Марат Бариев (Россия Олимпия комитеты башкаручы директоры һәм генераль секретаре), Радик Ильясов (“Түбән Кама Шин” ААҖ генераль директоры), Ринат Хәиров (Мәскәүнең “Радиоэлектрон технологияләр” концерны генераль директоры урынбасары), Александр Сидякин, Ришат Әбүбәкеров (Әлмәт муниципаль районы башлыгы), Марсель Галимәрданов (ТР буенча баш федераль инспектор), Тимур Акулов (ТР Президенты ярдәмчесе), Евгений Гришин (ТР Дәүләт Киңәшчесе секретариаты җитәкчесе урынбасары), Азат Газизов (“Казан сәүдә-сәнәгать предприятиесе” ҖЧҖ генераль директоры) керде. 
▓ 29 сентябрьдә Татарстан Дәүләт Советының КПРФ фракциясе республика массакүләм мәгълүмат чаралары өчен пресс-конференция оештырды.

Үзенең кереш сүзендә партиянең республика комитеты беренче секретаре Хафиз Миргалимов 15 сентябрьдә Дәүләт Советы кабул иткән кайбер законнарга карата фракциянең үзгә позициясе булуны билгеләп үтте. Аерым алганда, коммунистлар фикеренчә, такси турындагы закон шул өлкәдә урнашкан эре транспорт фирмаларының мәнфәгатьләрен генә кайгырта. Фракция депутатлары шулай ук республиканың быелгы бюджетына үзгәрешләр кертү турындагы закон белән дә килешмиләр.
Журналистларның беренче сорауларына җавап итеп, Хафиз Миргалимов Үзәк комитет президиумы регионнардагы бүлекләр алдына куйган бурычлар турында сөйләде. “Татарстан бүлеге алдында конкрет бурыч тора, - диде ул. – Сайлауларга әзерлекне югары дәрәҗәдә башкарырга, сайлау комиссияләрендә һәм күзәтчелек органнары эшчәнлегендә актив катнашырга! Ил парламентында үзебезнең депутатлар санын арттыру мөмкинлеге бик зур. Киләсе Думада безнең республикадан сайланган кимендә 3-4 коммунист-депутат булыр дип ышанам”. Дәүләт Советы депутаты, КПРФ фракциясе әгъзасы Рафаил Нуретдинов: “Телефон аша үткәрелгән сораштырулар безне халыкның 40-60 проценты яклауны күрсәтә”, - дип өстәде. 

Пресс-конференциядә катнашучыларны шулай ук Василий Лихачевның Татарстан коммунистлары исемлегенә беренче номер белән кертелүе һәм партия эчендәге тәртипләр дә кызыксындырды. Фракция әгъзалары, бу турыда аңлатма биреп, партиянең сайлау исемлегендә партия әгъзалары гына түгел, аны яклаучылар һәм профессиональ сәясәтчеләр дә булырга тиешлекне билгеләп үттеләр. “Ә дисциплинага килгәндә исә, - диде Хафиз Миргалимов, - безнең партия, билгеле булганча, демократик үзәклек принцибында төзелгән. Партия үзләренең шәхси мәнфәгатьләрен генә кайгыртучы аерым райком секретарьлары ихтыярына буйсына алмый. Бу яктан без Мәскәүдәге җитәкчелек тарафыннан да яклау таптык”.

	
	              Чыгышлар, белдерүләр һәм мөрәҗәгатьләр 


Татарстан Республикасы Дәүләт Советы Рәисе
 Ф.Х. Мөхәммәтшинның Татарстан Республикасы Һөнәр берлекләре көне белән котлавы 

(2011 елның 24 сентябре)
Хөрмәтле татарстанлылар, һөнәр берлекләре хезмәткәрләре һәм активистлары! Сезне чын йөрәктән Татарстан Республикасы Һөнәр берлекләре көне белән котлыйм. Әлеге бәйрәмне без рәсми рәвештә беренче тапкыр билгеләп үтәбез – 2010 елда Һөнәр берлекләре хәрәкәтенең 90 еллыгы уңаеннан бу көнгә Татарстанда һөнәри бәйрәм статусы бирелгән иде.

Хәзерге вакытта республикабызның Һөнәр берлекләре федерациясе илдәге иң зур иҗтимагый берләшмәләрдән санала. Бүген аның составында 860 меңнән артык кеше исәпләнә, болар – икътисад, мәдәният, фән, мәгариф өлкәләре, меңләгән предприятие һәм оешма хезмәткәрләре. Республика җитәкчелеге һөнәри берлекләрне гражданнар җәмгыятенең нигезен тәшкил иткән һәм Татарстанның икътисадына, хезмәт эшчәнлегенә актив йогынты ясаучы җаваплы һәм ышанычлы партнер дип саный. Хезмәт ияләренең һөнәри һәм социаль мәнфәгатьләрен яклау белән бергә, һөнәр берлекләре республиканың халык хуҗалыгы комплексын үстерүгә сизелерлек өлеш кертә.

Соңгы елларда Татарстанның социаль-икътисад үсешендә зур үзгәрешләр бара. Мөһим социаль программалар даими рәвештә гамәлгә ашырыла, инновацион технологияләр кулланышка кертелә, гражданнарның фәнни һәм иҗади мөмкинлекләрен канәгатьләндерү өчен шартлар тудырыла. Хакимият органнарының һөнәр берлекләре белән эшлекле хезмәттәшлеге нәтиҗәсендә республикабыз бөтендөнья финанс кризисына бәйле кыенлыкларны җиңеп бара. Без хезмәт базарындагы киеренкелекне йомшарттык, эшсезлекнең артуын контрольгә алдык. Хакимият, бизнес һәм һөнәр берлекләренең үзара эшчәнлек механизмы буларак формалашып килүче социаль партнерлык, һичшиксез, хәзерге шартларда зур әһәмияткә ия. Һөнәр берлекләре һәм эш бирүчеләр киләчәктә дә уртак тел табып эшләрләр дип ышанам, ә аларның үзара эшчәнлеге хезмәт хокукларын яклауга һәм күмәк килешү системасын булдыруга юнәлдерелергә тиеш. 

Хөрмәтле һөнәр берлекләре хәрәкәтендә катнашучылар! Сезгә үзара бердәмлек, сәламәтлек, иминлек, ышанычлы киләчәк һәм республикабыз үсеше хакына булган эшегездә яңа уңышлар телим.
	
	                    Документлар әйләнеше


ДӘҮЛӘТ СОВЕТЫНДА ТЕРКӘЛҮ УЗДЫ:

Татарстан Республикасы законнары  проектлары
    “Җир асты байлыклары турында” Татарстан Республикасы Законына үзгәрешләр кертү хакында” (ТР Дәүләт Советы депутаты В.П.Васильев тарафыннан 2 сентябрьдә кертелде);
    “Татарстан Республикасы Экология кодексына үзгәрешләр кертү турында” (ТР Дәүләт Советы депутаты В.П.Васильев тарафыннан 2 сентябрьдә кертелде);
    “Татарстан Республикасының дәүләт милкен хосусыйлаштыру турында” Татарстан Республикасы Законына үзгәрешләр кертү хакында” (ТР Дәүләт Советының Икътисад, инвестицияләр һәм эшкуарлык комитеты тарафыннан 5 сентябрьдә кертелде); 
     "Административ хокук бозулар турында Татарстан Республикасы кодексына үзгәрешләр кертү хакында" (ТР Дәүләт Советы депутатлары В.Н. Бударин, Г.Н. Глушков, В.Н. Липужина, Н.К. Хөснетдинов тарафыннан 5 сентябрьдә кертелде); 
   "2011 елга, 2012 һәм 2013 еллар план чорына Татарстан Республикасы бюджеты турында" Татарстан Республикасы Законына үзгәрешләр кертү хакында" (ТР Президенты Р.Н. Миңнеханов тарафыннан 7 сентябрьдә кертелде); 
"2011 елга, 2012 һәм 2013 еллар план чорына Татарстан Республикасы Мәҗбүри медицина иминияте фонды бюджеты турында" Татарстан Республикасы Законына үзгәрешләр кертү хакында" (ТР Министрлар Кабинеты тарафыннан 7 сентябрьдә кертелде); 

"2011 елга Татарстан Республикасы гомуми белем бирү учреждениеләрендә һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем, шулай ук өстәмә белем алуга гражданнарның хокукларына дәүләт гарантияләрен тәэмин итүгә финанс чыгымнары нормативларын раслау турында" Татарстан Республикасы Законына үзгәрешләр кертү хакында" (ТР Министрлар Кабинеты тарафыннан 7 сентябрьдә кертелде); 

"2012 елга Татарстан Республикасы гомуми белем бирү учреждениеләрендә һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем, шулай ук өстәмә белем алуга гражданнарның хокукларына дәүләт гарантияләрен тәэмин итүгә финанс чыгымнары нормативларын раслау турында" (ТР Министрлар Кабинеты тарафыннан 7 сентябрьдә кертелде); 
     “Алабуга муниципаль районы” муниципаль берәмлеге һәм аның составындагы муниципаль берәмлекләр территорияләре чикләрен билгеләү һәм аларның статусы турында” Татарстан Республикасы Законына үзгәрешләр кертү хакында”  (ТР Министрлар Кабинеты тарафыннан 8 сентябрьдә кертелде);

"Татарстан Республикасы дәүләт мөлкәте белән идарә итү һәм эш итү турында" (ТР Министрлар Кабинеты тарафыннан 8 сентябрьдә кертелде); 

“Татарстан Республикасында муниципаль хезмәт вазыйфалары реестры турында" Татарстан Республикасы Законына һәм "Татарстан Республикасында муниципаль хезмәт вазыйфалары һәм Татарстан Республикасы дәүләт граждан хезмәте вазыйфалары нисбәте турында" Татарстан Республикасы Законының 2 статьясына үзгәрешләр кертү хакында" (ТР Дәүләт Советы депутатлары Л.Н.Маврина, Н.Н.Рыбушкин тарафыннан 13 сентябрьдә кертелде); 
“Татарстан Республикасында кече һәм урта эшмәкәрлекне үстерү турында” Татарстан Республикасы Законына үзгәрешләр кертү хакында” (ТР Министрлар Кабинеты тарафыннан 10 сентябрьдә кертелде); 
“Гражданнарның Татарстан Республикасы дәүләт торак фонды һәм муниципаль торак фондының социаль найм килешүләре буенча тораклы итү буенча хокукларын тормышка ашыру турында” Татарстан Республикасы Законына үзгәрешләр кертү хакында” (ТР Министрлар Кабинеты тарафыннан 26 сентябрьдә кертелде); 
   "2012 елга, 2013 һәм 2014 еллар план чорына Татарстан Республикасы бюджеты турында" Татарстан Республикасы Законына үзгәрешләр кертү хакында" (ТР Президенты Р.Н.Миңнеханов тарафыннан 28 сентябрьдә кертелде); 
   "2012 елга, 2013 һәм 2014 еллар план чорына Татарстан Республикасы Мәҗбүри медицина иминияте территориаль фонды бюджеты турында" (ТР Президенты Р.Н.Миңнеханов тарафыннан 28 сентябрьдә кертелде);
    "Административ хокук бозулар турында Татарстан Республикасы кодексына үзгәрешләр кертү хакында" (ТР Дәүләт Советы депутатлары Ш.Ш. Яһудин, Р.Г.Ногманов тарафыннан 28 сентябрьдә кертелде);
    “Татарстан Республикасы дәүләт граждан хезмәте турында” Татарстан Республикасы Законына үзгәрешләр кертү хакында” (ТР Дәүләт Советы депутатлары В.Н.Липужина, Р.М.Миңнуллин  тарафыннан 28 сентябрьдә кертелде);

    “Татарстан Республикасы җәмәгать судьяларының эшчәнлеге турында мәгълүматтан файдалануны тәэмин итү хакында”  Татарстан Республикасы Законының 5 статьясына үзгәрешләр кертү хакында” (ТР Дәүләт Советы депутаты Ш.Ш. Яһудин тарафыннан 29 сентябрьдә кертелде);

"Административ хокук бозулар турында Татарстан Республикасы кодексына үзгәрешләр кертү хакында" (Казан шәһәр Думасы тарафыннан 30 сентябрьдә кертелде).

